
Ka tukutamye ku mitwe gyaffe tusabe.1

Kitaffe, tukwebaza enkya ya leero, olw'akaseera kano ak'omuwendo okuddamu okujja awamu nate, 
n'okubikkula Ekigambo kya mukama, ekiri mu maaso gaffe. Era- era kati n'okusaba, nti Omwoyo 
Omutukuvu agenda kutwala ekyo nga ye Katonda, Akitutuuseeko, tusobole okuva mu kifo kino 
eky'okusinza leero ng'emitima misanyufu gijjudde essanyu. Nga giraba amaanyi Go amassuffu 
ag'obununuzi, Mukama, engeri gye ganunulamu abasibe ne gabawa eddembe, ne bimanyibwa gye tuli 
“ebintu ebyali, ebiri, n'ebirijja. Tukwebaza bwebaza olw'ebintu bino.

Tusaba nti Ojja kutuwa Omukisa nga bwe tuyiga Ekigambo Kyo awamu kati. Bwe tunaavaawo, ka 
kyogerwe mu mitima gyaffe, nga bwe tugenda, “Emitima gyaffe tegyatutyemuse, Ye Omwoyo Omutukuvu 
bwe yabadde ayogera naffe mu kkubo.”

Wa omukisa buli muweereza olwaleero buli wantu wonna, abaweereza bo abayimiriridde ku Kino 
Amazima go. Yanukula essaala zaabwe ku lw'abalwadde. Wonya emibiri emirwadde egy'abo abalumizibwa.

Mukama tusaba nti Ogende mu bantu Bo ebweru era onoonyeyo ensigo eyo eyategekebwa, Mukama 
ogireete wano, mu ngeri emu, Ekitangaala kisobole okugigwako mu kkubo, Mukama. Kuba tukkiriza nti 
essaawa eyita, n'enjubaa egolooba Ebuggwanjuba kawolawola, olwo kibe nti “Tewakyali kiseera nate”. 
Ebiseera n'Obutaggwaawo bikwatagane nga Katonda n'abantu Be bakwatagana kukwatagana. Era tusaba 
Katonda, nti, mu kiseera ekyo, tugenda kubalibwa wamu n'abo abalyegatta ne Kristo, abo abayitibwa 
Omugole We.

Tuyambe leero nga bwe tweteekateeka, nga tetumanyi enkya kye kinaaba, naye nga twetegese 
okufuna kyonna, Mukama, nga bwe tumanyi, ebyo By'olina ku lwaffe. Tubyaniriza okubifuna. Tusaba 
omukisa guno olw'ekitiibwa kya Katonda mu Linnya lya Yesu Kristo. Amiina.

Muyinza okutuula.

Ddala Nnabadde musanyufu, amakya ga leero, bwe Nnayingidde ne ndaba nti a-abantu bakungaanye 
olw'okukolebwako Katonda. Kat i  tuyisa ekirango kya leero.  Wagenda kubaawo okusaba 
kw'okuwonyezebwa leero. Tujja kusabira abalwadde leero. Kati eddakiika ntono eziyise, ba…

3

Bwe Nnayingidde, Billy, mutabani wange, yangambye nti “Waliwo wano omwami omunaku eyavuze 
okuva olugendo oluwanvu”. Era n'agamba nti; “Nze- Nnamutadde mu kasenge, taata.”

Nze-Nnatuuse kikeerezi ekiro ekyayise, era- era Ssaasobodde kuyiga kimala ku ky'okuyigako kya 
Sande Sukuulu kye Nnabadde ngenda okwogerako, enkya ya leero. Kale ne nkwatayo bye nnawandiise 
bitonotono ku bye nnawulira muganda wange omu ng'ayogera, n'embiggya mu ky'okuyigako ekyo, 
Okusobola okuba n'okuyiga kwa Sande Sukuulu enkya ya leero; nga bwe tweteekateeka, twetegekere 
okusaba okw'akawungeezi.

Awo Billy n'agamba nti “Waliwo omussajja omulwadde” n'agamba nti “Nze-nandyetaaze oyitireyo 
omulabe.” Kale ngenze mu kasenge katikati. Era ow'oluganda ali nga mu myaka gyange, ne mukyalawe, 
nga batudde. Omwoyo Omutukuvu naka mu kisenge we Tubadde katikati.

Kirowoozeeko bulowoozi, okwogera obwogeezi ku kusaba okw'okuwonyezebwa, era nga ye wuuyo 
awo. Mulaba? Era n'agamba ow'oluganda ono byonna bye yali yakola, ne by'abadde akola, n'ekyavaako 
obuzibu bwe, ne wa gy'ava, na byonna ebimukwatako, olwo ne wabaawo ekizikiza ekikutte zigizigi mu 
kisenge. Awo ne kitandika okutangaala, okutangaala, okutangaala, okutangaala, Awo Omwoyo 
Omutukuvu n'awamba.

Kati Ndowooza mussajja wattu ali mu…awantu awamu wano emabega eyo kati. Ye ne mukyala we 
oba olyawo tebasobola kuyingira munda wano mu kizimbe, era baagambye nti bagenda kubeerawo, 
olw'okusaba. Bava eyo waggulu kumpi ne Yakima, mu Washington, nga baavuze buvuzi okujja. Era 
muweereza wa Njiri.

Naye tulabidde awo ekisa kya-kya Katonda! Omussajja gy'abadde abeera mu ewa janjabirwa, n'afuna 
obujjanjabi na buli kimu kyonna. Omwoyo Omutukuvu nga y'abikkula buli kimu. Abasawo bwe baagezaako 
okukola kyonna kye basobola, oba olyawo okutaasa omussajja, naye kyatutte okukwatibwako okutono 
okwa Katonda, okukyusa ejjengo. Obujjanjabi 0bwe kyekango bulungi, naye kiringa bwe twandikiyise, 
“okuba essasi mu kizikiza”, omanyi. kisobola okukwongera okuba obubi ennyo, (olaba?), 'kubanga osobola 
okwerabira na buli kye wali omanyi, bwe bakuteekamu eddagala eryo. Naye Mukama Katonda ng'alina 
ekisa n'okusaasira! nnabadde sinnaba kwogera Kigambo mu kumusabira, ky'abadde kiwedde. okiraba? 
Kyatutte ekintu ekyo ekya Katonda, okukwatako okwo okukakafu mu kukola.

Ssaalyogedde  kino.  Weewaawo.  Nnandi  sukkulumiza  amaaso,  ne  ndaba  omussajja  kaakati.  Kiki?

ssaaloowoozezza nti waandisobodde okubawo leero oba nedda.

Emmanga eyo mukyaalo gye mbadde mbeera wiiki eno. . . Nze njagala nnyo mikwano gyange 
emmanga eyo. Kubera kuwummulamu katono ng'enkungaana zino ennene tezinnaba, okilaba?. Era ne 
Nzijja eka, n'engenda emmanga eyo okuyigga kamuje n'aboluganda bano. N'amaka gano, amaka, be ntera 
okubeera nabo emmanga eyo, mazima bantu balungi. Era n'omussajja, muganda wange ddala, ba 
mukwano kyebali; ekyo kye bali.

Era omu ku bo ayagala nnyo embwa enjizzi. era alina n'ekiyumba kyazo engulu eyo nga kijjudde. Era 
nnalabayo ko n'akato akaalabika obulungi, nga kato, bw'entyo bwe nkayita “Kitundu kya mbwa mu 
bugulumivu kyokka ate mbwa bbiri obuwanvu”, mumanyi, nti- nti kaali keetooloola ennyumba eyo. Ne 
ndowooza, Abange, kyalibadde kya ssannyu okuba ekintu ekifaanana bwe kityo!“

Era mu Arizona eyo, nnali ssisobola kugikozesa. kubanga yaali esobola okubulira mu kisaalu, n'eba 
enkomerero yaayo. Olwo nange ne ngamba nti “Tosobola kuba nayo. Eyo tebakozesa mbwa mu kitundu 
ky'ensi eyo. Kubanga bo, tebasobola kuzikozesa. Baandibadde…nabo, embeera y'obudde, embeera y'ensi 
z'ebisaalu, ate zisobola okuttibwa” era ddala kituufu, embwa eruuyi eyo e-emisege oba ekintu ekirala 
bisobola okuzitta, mu ngeri oba olyawo bw'eba ng'efulumye wabweru.

n'olwekyo omussajja ono n'angamba nti “osobola kubeera nayo.” Naye nze- Nze ssaasobola 
kugitwala, N'emwebaaza, ngenda okukizuula, nga gy'asinga okwagala mu mbwa ze.

Omussajja ono alina omukyala omuto omwagalwa n'abaana abato. Neku lunaku luli omukyala yali 
adda emabega n'emmotoka ye. (era y'alina eno ekika kya Oldsmobile)- Era n'akabwa akato nga kawanvu 
oku koma awo, nga nto, era navugga nakatomera. Eyo Oldsmobile N'ekkayitako ku mugongo wano 
nakafootola wansi ku njazzi mu kkubo ezaali zimaze okuka kuba ettama wansi wano, omanyi. era 
n'omukyala ono omuto, mu kifo ky'okuddusa embwa ew'omusawo, kuba omusawo w'azo yandisobodde 
okugyebasa otulo, olwo n'agitta. . . era awo waliwo omuvubuka omuto wamu nange era bwe yatukawo 
nagamba nti, “singa eyo ebadde mbwa yange nandi gyikubye essasi,” n'agamba nti; “kyekyo kyoka, 
njireke ebonebone bwetyo.”

Ne ngamba nti “Kale, tetugikuba ssasi. leka tulindemu katono”

Ne tugobawo buli muntu, ne Ngenda ne ngisabira. Era kano akabwa akato ne kangobera okutuuka ku 
lubalaza. Era ye, [Ekibiina kisanyuka-d] yee, ye…mulaba? “Buli kyonna kye mwetaaga, bwe musaba, 
mukkirize nti mukiweereddwa; muliba nakyo, kinaabaweebwa” “Buli kintu.” Oyo ye Katonda waffe. Si 
kyekyo? [Ekibiina ne kiddamu “Amiina.”] Ye mu- mulungi nnyo ate wa kitalo. Era mazima tumwagala., 
amakya ga leero; era tumusuubira nga tukimanyi.

Luli mwalaba, abafumbo nga-nga bakaddiye, maama ne taata w'omu ku ba mmemba b'ekibiina kya-
ky'abakkiriza wano. Ate maama, o, ndowooza akunnukkiriza ekikumi era ne taata atyo. Okumala emyaka 
kkumi n'ebiri, omussajja ono abadde tatambula; ku mugongo gwe, nga kw'agalamira obugalamizi. Oba nga 
tasobola kwebakira ku ludda lwe, oba tewali. Ng'ali awo emyaka kkumi n'ebiri. Ng'obukadde bwebukoze 
ekyo! Kati ne maama amukkunnukiriza mu myaka, bwe nteebereza, awo ng'aweza ekikumi, bambi mukazi 
wattu nga n'okutegeera kwe kumubulaabulako. Ng'alowooza ku oyo agenda okutwala ebintu bye.

Ne ntunuulira e…okwetoolooza amaaso emmeeza, ku ffe ffenna, abato n'abakulu abatudde awo. Ne 
ngamba nti “Tulaga wa? Tukola ki? N'omukazi gwe nnali mbeera naye ebiro ebyo, oyo ye yali nnyina ne 
kitaawe. Olwo ne ngamba nti ”Naawe, Oyolekera eyo. Kituufu ddala na buli omu ku ffe“. Mulaba?

Kirowoozeeko bulowooza, akaseera katono, nga tetunnatandika kya kuyigako kyaffe. Eyo naawe 
gy'oyolekedde. Mufubira ki? Musobola okubeerawo. Mubeererawo ki? Musobola okufa. Tekyandibadde kya 
bus i ru f fe  obutakkir iza bugabir iz i  bwa Katonda obw'Obulamu Obutaggwaawo? Kik i  kye 
twandirowoozezzaako? Kiki- kiki ekiri mu ndowooza zaffe, ekyandisikiriza endowooza zaffe okuva ku…
ekintu kyonna? Watya ng'obadde ne ddoola kikumi era nga ne ssaza lya- lya Indiana liryo oba essaza 
eddaala lyonna oba eggwanga, oba nga bw'oyinza okulowooza, ensi yonna?

N'owangaala ekimala, naawe, olina okutuuka ku ekyo. Olaba? Era buli lunaku ku lunnaalwo, omutima 
gwo buli lwe gukuba, oba butereevu oyolekera ku ekyo. Mulaba? Ggwe teri kuwangula kwo. Oli ku luuyi 
oluwangulwa, era gw'oteekwa okufiirwa. Naye Jjukira ekisuubizo ekigamba nti“ Alifiirwa obulamu bwe ku 
lwange, alibufuna”. Kale olwo eky'obugagga omuntu ky'ayinza okunoonya okusinga obulamu wadde 
ng'osobola okuba n'ensi yonna nga yiyo ky'ekiruwa? Naye ggwe bw'ozuula- singa ofuna Obulamu, oba 
ozudde ekintu ekisingayo omuwendo ekirina okufunibwa. Njagala nzu…

Ne ntunula ku kkono wange ne ndaba nate, kati - kati nga kirabo kirala eky'ekisa kya Mukama. Wiiki 
ntono eziyise, nnakubirwa essimu. Mmemba w'ekkanisa eno omwagalwa, oba omubiri gwa…ssaagala 
kuyita nnyo kino ng'ekkanisa. Nze-Nze njagala okuyita kino nti…

Nga bwe nnabadde njogerako n'abantu abamu, ne bagamba nti “Kale, kkanisa ki gy'obeeramu?”

Ne ngamba nti, “Sirina mwembeera.”

“Oli wa kibiina ki?”

Ne ngamba nti “Tewali n'ekimu”

Ne bagamba nti “Kale oli muki?

Ne nziramu nti “Obwakabaka”

Bwakabaka! “Era n'Omwoyo omu tubatizibwa mu Bwakabaka obwo”. Olw'Omwoyo omu, bonna mu 
Bwakabaka! Yesu yagamba“ Musabe nti 'Obwakabaka Bwo bujje. By'oyagala bikolebwe mu nsi nga bwe 
bikolebwa mu Ggulu'.” Kati lumu Yayimirira ku Lusozi olw'Okufuusibwa, n'agamba nti, “Mazima mbagamba 
nti waliwo, ku bayimiridde wano abatalirega ku kufa okutuusa lwe baliraba Obwakabaka nga bujja 
n'Amaanyi.” Era byalagibwa dda nga bwe tubiyiseemu, Olusozi olw'Okufuusibwa. Era ne Baibuli yagamba 
nti “Obwakabaka bwa Katonda buli munda mummwe”. N'olwekyo, buno Bwakabaka abantu bwe baatula 
nti wano si maka gaabwe. Gano si maka gaffe. Tulindirira okujja kwa Kabaka ategese Obwakabaka.

Bampise nga waliwo omuyi, muganda wange omukadde abadde kumpi nga Kitange. Era ye…
Simumanyidde bbanga gwanvu, naye Nzijukira olunaku lwe nnamutwala wano okumubatiza mu mazzi. 
Omussajja oyo agenda kuweza emyaka kyenda mu gumu egy'obukulu. Mukyala we omwagalwa yampise 
ate nga ye musawo, n'agamba nti “Omutima gwalemereddwa n'azirika.” Ng'oggyeeko ekyo, yabadde ne…
oh, Nze nkiyita…sisobola ku kyatula linnya, omutima ogulemereddwa, [Mwanyinaffe n'agamba “Coronary”-
Ed] okwesiba kw'omutima [Coronary]. Weebale. Okwesiba kw'omutima. Era nga kulemererwa ddala 
okw'omutima, ne gwesiba. N'abasawo essuubi ne libabula, era mussajja wattu ng'afa. Olwo omukyala 
n'ampita.

Ne nnyingira mmotoka yange enkadde ekika kya Ford, ne nsimbula okwolekera Ohio, nga bwe 
nnabadde nsobola, ate nga simanyi nti ogumu ku mipiira gyange gw'abadde gugenda kuvaako. Kati olwo 
Nze… okutuuka eyo, okufuluma essundiro ly'amafuta nga ku ssaawa ttaano. Nga mweraliikiridde. Nze-Nze 
mwagala. Era Mmanyi singa - singa tweyongerayo, nga Mukama tannadda, lwaki, mangu oba gye 
bujjako, tulina okwereka.

13

Naye, kati ekyo tekigenda kukosa Kukwakkulibwa. Nedda. Be basooka okuvaayo. Balina omukisa, abo 
abaagenda. Be basooka. Mulaba? Olaba? Ffe abalamu abaasigalawo okutuuka ku kujja kwa Mukama 
waffe, tetulisooka oba okuziyiza abo abeebaka. Ekkondeere lya Katonda lirivuga; abafiira mu Kristo be 
balisooka okuzuukira. Olwo amaaso gaffe bwe galiraba abaagalwa baffe, ne tulyoka tukyusibwa, mangu, 
nga kutemya kikowe, olwo wamu nabo ne tulyoka tusitulibwa okutwalibwa waggulu.“ Mulaba? Abasooka 
balina omukisa okusinga abasigala nga balamu.

Olwafulumye mu ssundiro ly'amafuta, ku ssaawa ttaano, Omwoyo Omutukuvu n'angamba nti 
“Tomweraaliikirira. Ogenda ku musikako mu mukono ku luguudo nate, era ajja kujja mu kkanisa” omuntu 
w'emyaka kyenda mu gumu egy'obukulu ng'afa.

Bwe nnasanze mukyala we n'abaagalwa be mu ddwaliro lya Lima, ne bambuulira ku mbeera ye. Ne 
nnyingira ne mutunulako awo. N'agamba, naye alina ekintu eky'enjawulo. Ne bagamba yatandise 
okukyusa okuba obulungi ku ssaawa nga ttaano. Kale, era naalyagadde…Mukama yabadde Andaze ebintu 
bingi bantu mmwe, baabadde bamanyi nti ssaayagadde kukyogera. Kubanga bo be basoose okukingamba, 
“Yatandise okukyuka, baategedde nga nja kubagamba amazima”

Kati olwo ku Sande ewedde, bwe nnali ngenda ku kirabo ky'emmere kye bayita Blue Boar mu 
Louisville, gye ndowooza kinaana ku kikumi eky'ekibiina kino, bakungaana ku Sande mu ttuntu okulya, ani 
gwe Nnalabye ng'akkirira mu luguudo? Mbabuulira, omutima gwange ne gubuukabuuka bwe Nnalabye 
Muganda waffe Dauch ng'akkirira mu luguudo, kyennyini kye yangamba. Ne mukwata mu ngalo mu- mu 
luguudo.

Ne nkomawo wano ku Sande eyaggwa ekiro ne njogera ku ky'okuyigako Okwegatta, Akabonero 
k'ekiseera ky'okwegatta. Nolw'ekyo… Era awo ekyo ne kikireetera okutuukirira, nga kye yali agambye. 
Kati wuuno atudde mu kkanisa leero, wano ddala naffe nga ky'ekirabo ky'ekisa kya Katonda. Bwe nnali 
musikako mu ngalo mu kasiisira, ak'omukka ogw'okussa we yali, nnagamba nti “Ow'oluganda Dauch, ojja 
kuba bulungi. Nja kukulaba mu kkanisa nate. Nti kiri BW'ATYO BW'AYOGERA MUKAMA”. Mulaba? Wuuno 
atudde mu kkanisa, butereevu wano kati, Ow'oluganda Dauch.

Bwe mba sseerabidde, omuweereza gwe mbadde njogerako akaseera akayise, Omwoyo Omutukuvu 
gwe yazze n'abikkulira ebintu bino byonna; ng'amubuulira engeri gye byabaawo, n'amubuulira bye yakola; 
engeri gye byabaawo, engeri gye byatuukirira, na byonna ebibaddenga bibeerawo okuva ku olwo, era 
n'ebyenneeyisa y'amaka ge, na buli kintu ku ebyo byonna. Era n'amugamba nti “Byonna biwedde”. 
N'omuweereza oyo atudde butereevu wano, ku mukono ogwa ddyo. Oyinza okuwanika ku mukono gwo 
ssebo? Wuuyo awo ye ne mukyala we bennyini, kati.

16



4Nyinza Ntya Okuwangula?

Atudde wano ddala ye w'Oluganda Dauch okutwolekera.

O, abange! Si wakitalo? [Ekibiina ne kiddamu “Amiina.”-Ed] Ebintu ebyo ebyali, ebiri n'ebyo ebigenda 
okutuukirira.“ Abajulizi; omu, babiri oba basatu. ”Ebintu ebyali, by'okoze; ebintu ebigenda mu maaso kati; 
n'ebintu ebigenda okutuukirira“. Era buli kiseera, ku Kigambo kyennyini, kyennyini. Katonda yekka 
y'Asobola okukola ekyo. Oh! Tetuli basanyufu olw'ebintu bino? [”Amiina.“]

Ensonga ebadde entwaza obudde, Billy yabadde alina okunona mukyala we n'omwana. Nga 
yagambye nti “Ddadi totandika kubuulira nga sinnadda”. Kati Ndowooza akomyewo, n'obudde obwo 
mbadde mbwetaaga. Nga ngezaako okwewala essaawa ennya eza kaasammeeme ze ntera 
okubavugiramu, nzifuule eddakiika asatu mu ettaano, ana, ngezaako okuzikuuma.

Nnawagirwako lumu mu Chicago, bwe nnayingira mu ddakiika asatu, oba ekintu ekimu, eddakiika 
asatu mu ettaano. Billy n'agamba, mazima ddala Ddadi olongoosa. Ndi musanyufu ku lulwo, olw'ekyo.“

Kale, oba olyawo amakya gano, okukifuula nga Sande Sukuulu, ssijja kubakuumirawo kabanga 
kawanvu, olwo musobola okugenda ne mufuna eky'emisana kyammwe. Olwo, mukomewo mu kusaba 
okw'okuwonyezebwa. Tugenda kukola olunyiriri lw'okusabira leero era tusabire abalwadde.

Kati, bwe muba mulina abantu be mumanyi, awantu wonna, nga balwadde nga baagala okusabirwa, 
mubaleete wano ekiro. Mulaba? Bwe muba mulina okubaleeta, mufube, batuuke wano. Mulaba? Ekyo 
ky'ekintu ekikulu eky'okubaleeta wano leero. Tusisinkane. Mu ngeri eyo… kizibu okukuba amasimu, 
okugenda kifo ku kifo; ate n'obaako gw'oleka, wabeerawo okuwulira obubi. Naye bwe mba nsobola 
okubafuna mu kifo kimu, olwo nsobola okubasabira. Kati bw'oba onookikola… abantu bwe baba baagala 
okusabirwa, ba… Ogamba, “Banaasobola?”. Oh, ddala. Bajja okusabirwa. Mubaleete bayingire. Mukama 
ng'asiimye, tujja kuba wano, tusabire buli muntu. Kuba mpulira okusika okwo okw'okusatu kutandise, 
mulaba, na-nange. Kale Nze-Nze- Nze njagala okusabira buli muntu.

Kati tukyukire, amakya ga leero eri Ekyawandiikibwa ekikadde ekimanyiddwa ennyo kye Nnalonze mu 
mangu ekiro kya jjo, bwe nnabadde nsumagira, ne mpandiikayo n'Ebyawandiikibwa ebirala 
ebikyongerezebwako. Nga bikyongerezebwako. Nnawulira Ow'oluganda, olumu, yali akozesa 
eky'okuyigako kino. Olwo ne ndowooza… nnakiwandiise wansi, Nnalowoozezza, “Kale, Nzikiriza nja 
kukiwandiika wansi kisobola okumbaako olumu.”

Ebiseera ebisinga obungi ebyo tubikola. Nzuula, bangi ku mmwe wano, ng'obadde n'akapapula. 
Omuweereza ayinza okubaako ky'ayogera, olwo ggwe no-n'okifuna, ne wabaawo ekikujjira munda. Kati 
Omwoyo Omutukuvu bw'aba akola atyo, olwo otandika okuzimbira ku nsonga eyo obubaka bwa Mukama 
awo wennyini. Era ekyo kirungi. Nnetegerezza mu nkungaana, buli gy'ogenda, nga babuulira nga n'abantu 
bawandiika. Ekyo kirungi tuli- tuli wano, eyo y'ensonga lwaki weetuli, kwe kugezaako okuyambagana mu 
makubo gano.

Kati ka tukyukire mu Kubikkulirwa, essuula ey'okusatu, ku mirembe gy'ekkanisa, okuddingana 
omulembe. Naye leero tu… ffe… awo…. Yee. Nsobola okukozesa eky'okuyigako kino, era n'Omwoyo 
Omutukuvu, ne nkibuulirako emyaka kikumi, ate ne simalayo bikirimu. Kubanga, mu ky'okuyigako kino 
ekimu, ng'ebyokuyigako byonna mu Baibuli bisibiddwa wamu.

20

Era Njagala okutwala eky'okuyigako kyange, mu kino enkya ya leero: Nnyinza ntya okuwangula? Kati, 
Nnalonze kino kubanga Ndowooza nti ky'ekiseera tuleme kuleka Mwoyo wa kudda buggya kufa. Tulina 
okwekuumira mu kudda obuggya, nga twezza buggya buli kaseera, buli lunaku. Paul yagamba nti “Nfa buli 
lunaku, Kristo asobole okuba omulamu”. Era tetuteekwa kuleka okudda obuggya okwo okufa munda mu 
ffe.

Kati Okubikkulirwa essuula 3, okutandika n'olunyiriri olwa 21, tusoma kino.

Awangula ndi muwa okutuula awamu nange mu ntebe yange ey'Obwakabaka nga bwe nnawangula 
ne ntuula ne Kitange mu ntebe Ye ey'Obwakabaka.

Alina okutu awulire Omwoyo ky'agamba ekkanisa.

Mwetegerezza ensengeka y'ekyo? Mulaba? “Atuule nange mu ntebe Yange,” so si “ku ntebe Yange.” 
“Mu ntebe Yange”, obwo buba Bwakabaka. Olaba? Era omwo, Kristo ng'o- ng'Omufuzi, Mufuzi wa Ntebe 
mu kiseera kino, ow'Obwakabaka bwa Katonda obulamba, n'Ekkanisa nga bw'eribeera Naye, Omugole 
abeere Naye, mu ntebe Ye, mu Bwakabaka bwonna. Mulaba? Si “ku ntebe Yange” naye “mu ntebe 
Yange”, mulabe Obwakabaka Bwe gye bukoma. Entebe ebeera mu Bwakabaka, era n'Obwakabaka bukoma 
ku nsalo zaabwo gye zikoma. Kiva mu Butaggwaawo okutuuka mu Butaggwaawo. Kirowoozeeko 
bulowooza!

21

Kati, nga tuyiga kino, ekigendererwa Kyange ku kino, kwe kujja oku-okukungaanako nammwe bantu 
mmwe, Ekyo, kye njagala okukola. Naye si-singa Nnalina omukisa okukikola  ekyo,  Nnaalibadde  nzijja  mu
22

maka gammwe, ne tusikagana mu mikono, ne tutuula ne tunyumya, ne ndya wamu nammwe; ne ntuula 
wansi w'ekisiikirize ky'omuti, ne twogera era tukungaana akabanga.

Naye bwe tujja wano, tuli wano olw'ekigendererwa kimu. Eno nnyumba ya kulongoosebwa. Eno 
ntebe. Eno ntebe ya Katonda, n'omusango gutandikira mu nnyumba ya Katonda. Era wano we 
tukungaanira, tukungaana mu kwagala, ffeka na ffeka, n'Abakristaayo bwe basobola okwagalana. Naye 
munda wano, tu- tuli wansi wa- wa- w'obukulembeze bw'Omwoyo Omutukuvu. Omwoyo Omutukuvu ali 
wakati mu ffe. Era tuli wano okuba… okutujjukiza, okulaba awo we tuweebuuse, ne we tusobezza, na 
ngeri ki gye tusobola okutuuka we tulina okuba, okutuuka we tuteekeddwa okuba kati. Kati ekyo kye 
tuyiga. Bwe balaba abantu, kye baweebuuseemu, olwo ne batandikira ku ekyo.

Kati mangu, Ndowooza ekkanisa erina okuba ng'etwala eddaala erisingako mu kiseera kino. Si 
teekateeka kukikola nkya ya leero, eky'okulaga ebintu bino. Naye Ndo- Ndowooza, mu bwangu, Mukama 
ng'asiimye nga tetunnaba kubuulira Obugombe obwo, Njagala ku- kuleetera ekkanisa ekintu, kye- kye 
mulina okumanya, Nzikiriza kati, kati.

23

Kati, twogera ku kino, “okuwangula.” Ekigambo okuwangula, era mmwe ekyo mumanyi kye kitegeeza. 
Oteekwa okuba n'ekintu ky'owangula. Ate omulembe guno ogw'ekkanisa, Omwoyo Omutukuvu gwe yali 
ayogerako wano, mulembe gwa kkanisa ya Lawodikiya, nga bwe tumaze okuguyitamu, gwali gwetaaga 
okunenyezebwa. Lawodikiya gw'alina kunenyezebwa, olw'enneeyisa yaagwo eri Kristo. Gw'alina okuteeka 
Yesu wabweru mu- mu mulembe. Ne Kristo yali wabweru, ng'agezaako okukomawo munda. Okwo 
kwagala, bwe yali ng'amaze okufulumizibwa ennyumba Ye, yali agezaako okudda nga bw'agamba nti “Oyo 
an'aggulawo oluggi, Nnaayingira gy'ali.” Mulaba?

24

Ekkanisa, yennyini, mu bulimba yali emufulumizza.

Kati weetegereze, okuyita Kwe wano si kwa kkanisa. “Awangula.” Olaba? Si kkanisa, olwo yalibadde 
ye, olaba, omubiri gw'ekkanisa. Naye “y'oyo Awangula,” kati ye muntu ssekinoomu anaawangula.

Lawodikiya yakulina nga kujja gy'eri. Kati tulaba, era nga tumanyi nti guno mulembe gwa Lawodikiya. 
Era tumanyi nti omulembe guno gwetaaga okunenyezebwa okukambwe okuva eri Katonda. Gwetaaga 
okunenya okukambwe. Kati ba nnaddiini baffe bwe bafuuka ba mukubya byayi abatafaayo, ng'abamu ku 
jjajja luwedde ku mpagala eri bazzukulu be, nga buli kye bakola kyonna kiba kituukiridde. Era bali…

25

Kyogeddwa nnyo nti Katonda, mulungi ekyenkana awo okutuusa lwe bamufudde jjajja munene 
atafaayo. Mukiraba? Naye tali. Ye Taata, Kitaawe w'Obutuukirivu, agolola ensobi. Era bulijjo okwagala 
kugolola ensobi. Olaba? Okwagala kugolola. Si nsonga oba kikosa kitya, kusigala kugolola.

Maama owaddala bulijjo agolola abaana be ensobi. Taata owaddala agolola. Mulaba? Bw'obeera 
mukubya byayi ate nga tofaayo, era leka…

Nnali luli nga mbuuka ekisiki ekikadde, emmanga eyo awanaabirwa oba awayitibwa mu kiwonvu. Ne 
mbukira ku kisiki kino. Nga kungulu waakyo nga kirabika bulungi, nga kirabika ng'ebisiki ebyo ebisangibwa 
mu bifo ebisanyukirwamu. Naye bwe nnakibuulirako, oh, akitundutundu kyakyo ne kikutukako. Kyali ddala 
nga kivunze ate kinafu ddala. Ne ngamba nti “Bwe batyo n'Abakristaayo bwe bafuuka”. Babadde bafiiridde 
mu bibi n'ebyonoono, akabanga kanene, okutuusa bwe banafuye. Tebazitowamu n'akamu. Te- tebamanyi 
na kuwangula kye kitegeeza. Olwo ne ntandika okulowooza ku ky'okuyigako kino. Okuwangula, okukuuma 
Obulamu mu ggwe. Obulamu bwe bwafuluma, ekyo kye kyatuusa ekisiki ekyo mu mbeera. Mulaba? 
Kyayonooneka nnyo okusinga bwe kyali kikyali ku kikolo awaali amazzi.

26

Kati awo, twala Omukristaayo ateekwa okuba Omukristaayo, leka Obulamu bwa Katonda 
bumuveemu, n'obumanyirivu, essanyu ly'okuweereza Kristo, n'okubeera mu kkanisa ekyo nga kigenda mu 
maaso, avunda emirundi ebiri, bw'abeerera omwo butereevu.

27

Kati bwe tuba tugezaako okugoberera Obubaka bw'ekiseera, oba ekitundu kino eky'Obubaka, tulina 
bulijjo okubeera mu Bulamu bwa Kristo. Olaba? Kuba, singa sikikola, obeerera awo, ng'omanyi Ekyo, 
ebintu by'otekeddwa okukola nga tobikoze. Baibuli egamba nti, “Amanyi okukola obulungi, n'atakikola, 
gy'ali kibi”. Olwo ofuuka munafu, muvundu, ng'oyawukanye ku Bulamu bwa Katonda. Fuba na buli ekiri mu 
ggwe, okusigala mu Bulamu bwa Kristo, osobole okubala ebibala.

Tulaba ng'omulembe guno gwe tulimu. Gwe mulembe ogusinga emirembe gyonna. Omulembe 
gw'ekkanisa ya Lawodikiya gwe gusinga emirembe gyonna egy'ekkanisa, y'enkomerero y'ekiseera 
n'okwegatta kw'Obutaggwaawo. Ate era gwe mulembe ogusinze okwonoona. Waliwo okwonnona kungi 
mu mulembe guno okusinga bwe kyali kibaddewo. N'amaanyi ga Setaani e- emirundi egisinga obungi 
mazibu okulwanyisa okusinga bwe kyali mu mirembe emirala. Olaba? Wano!

28

Kati wano, mu mirembe egyasooka emabega eyo, Omukristaayo yali asobola, mu mulimu gwe okuba 
ekkanisa… ng'okubeera mu Kristo, kyali kimutemyako omutwe. Ng'asobola okuttibwa, n'afulumizibwa mu 
mbeera ey'obulumi, n'agenda okusisinkana Katonda amangu.

Kati omulabe ayingidde, mu linnya ly'ekkanisa era alimba nnyo. Guno gwe mulembe ogw'ekitalo mu 
kulimba. Kristo bwe yagamba bw'atyo, “Emyoyo ebiri gijja kuba nga gifaanaganira ddala mu nnaku 
ez'oluvannyuma okulimba n'Abalonde oba nga kiyinzika.” Mulaba? Olaba? Mulaba? Jjukira Kristo yayogera 
ku balonde ab'olunaku olw'oluvannyuma. Olaba? Gulikyamya n'Abalonde oba nga kiyinzika.“ Gifaanagana 
nnyo! Abantu babeera batyo, abantu basobola okubeera obulamu obuyonjo, obutukuvu, obutali bwa 
kwonoona, abenzi, era abanywi, abalimba, n'abazannya zzaala. Basobola okussukkuluma ku bulamu obwo 
kyokka nga tebakirina. Ekyo kituufu.

Guno gwe- gwe mulembe gw'Obulamu, Obulamu bwa Kristo Ye, awo we wali eddagala ly'Omubiri Gwe, 
ekyo ekyali mu Ye.
29

Okusooka, wansi w'okuggibwako omusango, okubatizibwa kw'amazzi. Eky'okubiri, wansi 
w'okuzaalibwa okuggya, okwa Wesley, okutukuzibwa, okulongoosa. N'okwokusatu, wansi w'okubatizibwa 
kw'Omwoyo Omutukuvu. Okussa ekibya ekyo ekitukuziddwa mu kuweereza. Olaba? Ekigambo okutukuza 
kitegeeza, ekigambo eky'amakulu amangi ekyo Luyonaani Ekitegeeza “ekirongooseddwa nga kyawuddwa 
olw'okuweereza,” kyawuddwa olw'okuweereza. Kati Omwoyo Omutukuvu akiteeka mu baweereza. Olaba?

Era tujja kwetegereza, “Omwoyo omubi bw'ava mu muntu, atambula mu bifo ebikalu.” Ekyo ekkanisa 
kyekoledde ddala, Ababaputisiti, Abamesodisiti, abakkiririza mu kutukuzibwa. “Olwo” Yesu yagamba nti,“ 
Omwoyo omubi ogwafulumye, gukomawo eri omubiri guno ogw'ekkanisa ne gusanga ng'ennyumba 
erongooseddwa, ennyirira, nga ntukuvu, obulamu obuyonjo.” Kituufu. Naye kati ennyumba eyo 
tejjuziddwa, temuli kirimu, olwo ajja n'abalala musanvu emizimu emikambwe okugusinga era obulamu 
bw'ekifo kino obw'olunannyuma bubeera bubi emirundi musanvu okusinga embeera eyasooka. 
“kyalisinzeeko singa baasigala nga Baluza, okusinga bwe baalibadde okufuna Ekitangaala ekyo ne 
balemererwa okukigoberera. N'Abapentekoote bwe batyo, olaba, mumanyi kye ntegeeza, ennyumba 
erongooseddwa.

30

Bwe nnali njogerako n'omuntu omu, luli, yagamba nti, “Beegendereza nnyo, era n'abangi ku bibiina 
by'Abatukuvu, obutayita Omwoyo Omutukuvu, Mwoyo Mutukuvu'.” Kubanga beeraga n'Abapentekoote 
bwe bakola ekyo. Bagamba nti 'Mwoyo Mutukuvu', olaba weekuume obutayogera Omwoyo Omutukuvu'.“ 
Kubanga Abapentekoote, abantu abaabulujjo, bakiyita buyisi ekyo Baibuli ky'eyogera, ”Omwoyo 
Omutukuvu. “ Mwoyo Mutukuvu n'Omwoyo Omutukuvu ky'ekintu kye kimu. Naye beegendereza nnyo ku 
kyo. Tebaagala kweraga n'aboogezi ba nnimi; ate oyo ye Mwoyo Mutukuvu, yennyini. Mulaba?

31

Olwo kiki ekyabaawo? Omulabe eyafuluma wansi w'okutukuzibwa, abaali banaaziddwa, bwe yadda 
yasanga ennyumba tejjuziddwa Mwoyo Mutukuvu, kati embeera y'ekkanisa eyeegasse n'ebibiina 
by'amadiini n'ekibiina ky'amakanisa eky'ensi yonna. Kati eyo y'embeera egigatta ku Bukatoliki bw'Erooma, 
na buli kintu kyonna era kati mbi emirundi musanvu okusinga we yafulumira mu Baluza. Awo omuntu 
gy'akitwala.

Era ne tunuulira omulembe gwa Lawodikiya bwe gwali gumaze okufuna Omwoyo Omutukuvu, 
n'amagezi era n'Omwoyo wa Katonda munda mu gwo, ate ne gugaana emirimu gya Katonda, ne bagiyita 
nti “gya Setaani”. Kati ate olwo ekyo? Awo Kristo waafulumiziddwa wabweru w'ekkanisa Ye. Ye… 
teyeeraga mu kkanisa okutuusa mu Lawodikiya; era bw'atuuka ku Lawodikiya, yali atereeddwa wabweru 
w'ekkanisa Ye, ng'agezaako okudda munda.

32

Laba, kati okuggibwako omusango, tekwamuyingiza munda, okutukuzibwa kwamulogosereza ekifo. 
Naye okubatizibwa kw'Omwoyo Omutukuvu bwe kwajja, kwamuteeka mu bantu. Ate ne bamufulumya 
ebweru, bwe yatandika okweraga nti y'Omu jjo, ne leero, n'emirembe gyonna. Baamufulumya kubanga 
baali bakoze ekibiina ky'eddini ng'ate Omwoyo wa Mukama takkiriziganya na nkola ya bibiina byabwe. 
Mutegeera kati? [Ekibiina kiddamu “Amiina”-d] Nti baamufulumya wabweru. “Tetwetaaga kintu kyonna 
kikwatagana na nkola ya kuwugulaza ndowooza. Ye Setaani. Okwo kweraguza. Oba…” mulaba?

Tebategeera. “Amaaso nga tegasobola kulaba; amatu nga tegasobola kuwulira.” Olaba? Katonda 
abikkula amaaso nga bw'ayagala. “Akakanyaza gw'ayagala okukakanyaza, era-era- era Agabira Obulamu 
eri abo baayagala.” Ekyo Ebyawandiikibwa kye bigamba.

Kati tulaba ebiseera bino bye tulimu, ku mutendera guno, olwo ne tulaba kiki kye byali edda. 
N'Omwoyo Omutukuvu ali mu kunenya abantu abaamufulumya wabweru. Naye mu byonna weetegereze, 
“Awangula”? [Ekibiina ne baddamu “Amiina”-d.] Ne mu mulembe gw'ekkanisa y'ensi engwagwa, 
“Awangula”.

33

Tukizuula nga Katonda abaddenga n'abawanguzi. Abaddenga n'abawanguzi mu buli mulembe, mu buli 
kiseera, wabaddengawo, ku babaddenga ku nsi, Katonda abaddenga n'omuntu gw'asobola okuteekako 
emikono Gye, n'gomujulizi mu nsi. Tabaddengawo nga talina mujulizi, waddenga olumu abaddenga n'omu. 
Naye omuntu oyo ng'awangula, kati nga bw'olaba abatukuvu ab'edda.

Era  o-omussajja  omulungi  ennyo,  omuyivu,  yali  agamba,  oluvannyuma  lw'obubonero  omusanvu,34

yagamba nti “Ow'oluganda Branham, ggwe olw'okuba ng'okwanaganya ebifaananyi ne webitajjira, ka 
ngambe wetulinkiriza, yagamba, ”ngeri ki mu nsi bw'ogenda kugiisa Ekkanisa eyo mu Kukwakkulibwa nga 
teyise mu kiseera kya bibonyoobonyo, kuba oli mukubi wa bifaananyi?“ N'agamba…

Kati olaba bwe kiba nti waliwo ekintu, wateekwa okubaawo e… wateekwa…. Bwe wabaawo 
ekiwakanya, wateekwa okubaawo ekiwagira okuwakanya mwe kuva. Na buli kye njogera, nga kituufu, 
kirina ekiwagira. Kirina obutuufu. Okuba n'ekisiikirize. Era Baibuli egamba nti “Ebintu ebikadde byali 
bisiikirize by'ebintu ebipya ebyali bigenda okujja.”

N'agamba kati laba Endagaano Enkadde ng'ekisiikirize. Kati, yagamba nti “Ogenda kukola ki Ekkanisa 
eno?”

Omussajja ono ava mu… mussajja wa kitalo ng'ate musomesa wa kitalo, mukwano gwange nfa nfe, 
muntu mulungi ate nga waluganda mwagalwa. Nze- Sisibola na kwogera kintu kyonna ku w'oluganda. Ne 
bwe kyalibadde ki ssandikokze. Nga - nga… ng'Omukristaayo, ssandimwogeddeko kintu kyonna. Ye- ye- 
ye ttakkaanya nange ku ky'okuyigako ekyo kyokka, naye mu- mukwano gwange omwagalwa. Tulya 
wamu. Era oh, mukwano bwe tumanyiganye. Ntwala empapula ze, ne nsoma by'awandiise. Era n'ebyange 
ebimu y'abiwandiika, n'ebirala. Era mu bingi bye nsomye ku bw'awandiise nzigyengamu eby'okuyigako, 
nga mmuwulira agamba nti mussajja wa kitalo naye ta-tasobola kukkiriziganya nange. Ekyo nkisiima 
naddala obwesimbu bwe. Wadde nga tamala ga, ekimu ku byayisaamu, okumala gakkiriziganya na buli 
ky'agamba. Alina okulumirizibwa okukwe, era akuyimirirako. Ekyo nkisiima. Ate ye muntu mulungi. Oh, Nze 
siri musomesa, oba muyivu wadde, naye ate omussajja ono musomesa ng'ate muyivu.

35

Naye Si- Sisobola kukkiriziganya naye kuba ky'ayogerako nze sikiraba. Naye, tekikwatagana na 
bulokozi, kikwatagana ku kujja kwa Mukama. Ye alaba ng'Ekkanisa erina okuyita mu kiseera 
ky'Ebibonyoobonyo, Okusobola okutukuzibwa. Nze ngamba nti Omusaayi gwa Yesu gw'atukuza Ekkanisa. 
Olaba? Teyeetaaga…

36

Nzikiriza nti ekkanisa egenda okuyita mu Kibonyoobonyo y'ekkanisa y'ebibiina, naye Omugole tajja 
kukikola. Waalironze omukazi nga waakusooka kulongoosa nga tonnaba kumuwasa? Mulaba? Omugole wa 
Kristo Mulonde, era yagwanyizibwa. Ate era Mugole wa Katonda, Mugole wa Yesu Kristo.

Olwo wano n'agamba, “Ekyo ogenda ku kikwanaganya otya? Omugole bw'aba agenda n'ebirala, 
ng'ayambuse tayise mu kiseera kya Kibonyoobonyo?” n'agamba nnina ekyawandiikibwa okukulaga nti 
Ekkanisa eri mu kiseera kya Kibonyoobonyo.

37

Ne mmugamba nti “Soma busomi akabonero ak'omukaaga, awo wokka walaga ng'ali wakati mu 
Kibonyoobonyo. Okukizuula, ekyo nga tekinnaba, Omugole ye aba amaze ng'agenze. Abeera mu Kitiibwa 
mu kiseera ekyo. Talina kulongoosebwa.” Mulaba? Oyo anzikiriza alina Obulamu Obutaggwaawo era talijja 
mu kunenyezebwa oba Omusango, naye ng'avudde mu kufa okutuuka mu Bulamu. Kristo yasuubiza nti 
tetuliyimirira na mu Musango. Kye yava Atwala ekifo kyange ku bwerere, okutuusa nga ndi wa ddembe 
ddala. Bwe mba nnasonyiyibwa, nnasonyiyibwa. Ayinza atya okunzigya mu dduuka ng'amaze n'okusasula 
nga ne alisiiti singa…. Ayinza atya okuba Omununuzi wange ng'amaze n'okunzigya mu dduuka ate 
kayungirizi n'agamba nti nkyali wuwe? Nnina alisiiti empandiike, amiina, laba, ng'ewandiikiddwa n'Omusaayi 
gwa Yesu Kristo. Mulaba? Olwo mu ekyo we tuggiramu.

Yagamba nti “Ogenda kufuna otya, okwawula Omugole omulonde gw'oyogerako kati, Ekyo ogenda ku 
kiteeka otya wansi w'ekifaananyi?

Ne ngamba nti “Kirungi nnyo” ne ngamba nti “Kiikino wano kati mu Matayo essuula ya 27 n'olunyiriri 
olwa 51” bwe tu…
38

Ka nkisome, olwo tu- tukifunye bulungi. Kati tulyoke tulabe oba nga kyakubiddwa mu nnukuta oba 
nedda, oba nga ye Mugole Omulonde. Matayo essuula 27 n'olunyiriri olwa 51. Kirungi nnyo. Tukisoma 
kino, mu kukomerera Mukama waffe.

Laba eggigi lya Yeekaalu ne liyulikamu wabiri okuva waggulu okutuuka wansi; …

Kati eryo lye lyali etteeka. Etteeka lyakoma awo wennyini. Kuba eggigi lyakugiranga abantu 
obutatuuka awaabanga ebintu ebitukuvu ebya Katonda. Kabona yekka omufukeko amafuta ye 
yayingirangamu, era omulundi gumu buli mwaka. Mujjukira? [Ekibiina kiddamu “Amiina”-d] Kati Katonda 
n'Omukono Gwe Ye, weetegereze “okuva waggulu okutuuka wansi” so si okuva wansi okutuuka waggulu. 
Kyali obuwanvu nga fuuti 40. Weetegereze, si kuva “wansi kutuuka waggulu” naye okuva waggulu 
okutuuka wansi. Kyalaga nga kyakolebwa Katonda. N'ayuza eggigi wakati emirundi ebiri, olwo 
newankubadde, omuntu yenna, buli eyayagalanga, ng'asobola okujja n'agabana ku butuukirivu Bwe. 
Olaba? Kirungi.

39

…okuva waggulu okutuuka wansi; ensi nekankana; enjazi ne zaatika: entaana ne zibikkuka; 
emirambo  mingi  egy'abatukuvu  abaali  beebase  ne  gizuukizibwa;  ne  bava  mu  ntaana,  bwe  yamala



8Nyinza Ntya Okuwangula?

okuzuukira, ne bayingira mu kibuga ekitukuvu, abantu bangi ne babalaba.

Abalonde baabo awo, Omugole oyo. Ekkanisa y'Abayudaaya yonna teyaliiwo ku olwo. Bonna baali 
bakoze ssaddaaka y'emu. Bonna baali wansi w'omusaayi gw'endiga ogwayiika. Naye waaliwo Ekibinja 
ekironde, ekyo olwabaawo kiti, abo abaali bakikkiririzaamu n'obwesimbu. Kati Nzijja ku kigambo 
okuwangula. Ekyo kati kinyweze. Bano abaali nga mazima bawangudde, mu bwesimbu nga baawaayo 
ssaddaaka yennyini ng'abalala gye baali bawaddeyo, naye, mu bwesimbu, baawangula ebintu by'ensi. 
Okutangirirra bwe kwabakolerwa mu butuufu bw'akyo, baali mu lusuku okutuusa, akaalinga akazannyo 
bwe kamala okubaawo mu kiseera ekyo. Ekiseera ekyo bwe kyatuuka, baali bawangudde era baali 
bawummudde, beebase; mulaba, bangi kubo abaali beebase mu nfuufu y'ensi“

40

Singa tubadde n'ekiseera, twandizzeeyoko emabega ewa Danyeri, oyo Danyeri omulonde yali 
awangudde. N'agamba nti “Sibako ekitabo, Danyeri, kuba ggwe oliwummulira mu kiseera kyo. Naye 
Omulangira bw'alijja, oyo aliyimiririra abantu, naawe oliyimirira mu kiseera ekyo”. Kiikino wano. Danyeri 
ono, nnabi wa Katonda, yalaba ebiseera by'enkomerero nga bijja. Era n'agamba nti, Danyeri ogenda 
kuyimirira mu kiseera kyo ku olwo.“ Era wuuno wano, ng'azze; si Isiraeri yenna, naye ekika ky'Omugole 
wa Isiraeri. Abaisiraeri Abasigadde tebajja okutuusa ng'okuzuukira okwa bonna nga kutuuse.

41

Kati, ku kujja kwa Mukama Yesu, abo ddala abaagala okujja kwe, ng'obulamu bwabwe buli ekyo; 
bw'Alirabika ku bire, ekkanisa ayafa mu Kristo, balizuukira, era abo balikyusibwa mu kaseera mpawekaaga. 
Abalala tebalibaako kye bamakimanyako. Jjukira “Baalabikira abaali mu kibuga.” Mulaba? Oku- oku- 
okukwakkulibwa kugenda kuba bwe kutyo. Tujja kweraba, era tujja kubalaba. Ab'ensi abalala tebagenda 
kubalaba. Bajja kuggibwawo ng'okutwalibwa kwa mu kyama. Okulindirira ekiseera.

42

Okukomawo ku olw'Obufuzi obwo obw'ekitiibwa; emyaka olukumi… “Abafu abalala tebaaba balamu 
okutuusa emyaka olukumi bwe gyaggwa”.

Olwo okuzuukira kwa bonna ne kulyoka kujja, awo, Isiraeri yenna. Era tunula eyo, Abatume ekkumi 
n'ababiri, abakadde ekkumi n'ababiri, nga bonna bakiikiriddwa. Era bwe tunaatuuka ku ekyo. Oba olyawo 
nga Mukama asiimye, tunaakituukako mu Ndagaano, engeri ebisenge ebyo ebya Yasepi, n'amayinja 
ekkumi n'abiri, emiryango ekkumi n'ebiri, n'emisingi ekkumi n'ebiri nga bakiikiriddwa. Wano babeera ku 
ntebe ekkumi n'ebbiri, bamalayika ababaka ab'ennaku ezo, okulangirira Omusango eri abo abagaana 
okuwuliriza obubaka bwabwe. Amiina. Awo essaawa ey'ekitalo n'eryoka etuuka. Yee.

43

Weewaawo, nga lunaku, nga kiseera, kye tulimu! N'engeri gye tulina okwekebera, Kkanisa. Kati 
twogera ku bintu bino ebigenda okujja. Kati, leero, tuddeyoko emabega tulabe, twekebere ffeka tulabe 
oba nga tuli mu Kukkiriza.

Kaakati, katwogere ku bawanguzi abatonotono okumala eddakiika ntono, mu kiseera ky'ennaku za 
Nuuwa, ekyali ekifaananyi kya Yesu Kristo, nga bwe kyafaanana ekya
44

leero.

Ndabika nnina eddakiika kkumi. Olwo nja kuba mpezezza ekitundu ky'essaawa. Nga ntandika omuko 
ogusooka. Mbeeko ebitonotono bye mbuuka, bwe nnaaba nga nsobola. Nfuna ekyo…

Wetegereze! Mu biro bya Nuuwa, ekifaananyi kya leero: Yesu yakijulizaako, n'agamba nti “Nga bwe 
byali mu biro bya Nuuwa bwe kiriba ne mu Kudda kw'Omwana w'omuntu. Mu biro bya Nuuwa bwe biriba 
ne mu Kudda kw'Omwana w'omuntu”. Weetegereze yonna yali nsi ng'amataba tegannajja, oba olyawo mu 
bukadde bw'abantu, mwalimu abawanguzi munaana. Abantu munaana be baawangula, abo baali 
abawanguzi abannammaddala abeesimbu. Mwalimu Batabani ba Nuuwa basatu ne bakyala baabwe, 
Nuuwa ne mukyala we. Omunaana gwe gwawangula ne guyingira mu lyato mu kiseera ekituufu. Baakikola 
batya? Baawuliriza Ekigambo kya Katonda. Tebaasangibwa wabweru wa luggi olwo.

O, mikwano gyange abaagalwa, tokkiriza luggi olwo kuggalibwa. Yesu yagamba nti “Nga bwe kyali mu 
biro ebyo, bwe kiriba ne mu Kudda kw'Omwana w'omuntu.” [Weebale ow'Oluganda] “Bwe kiriba ne mu 
Kudda kw'Omwana w'omuntu”. Kati waliwo omuntu agenda okukwatibwa wabweru w'oluggi olwo.

45

Abangi ku bo bayinza okuba nga baalina ebigendererwa ebirungi, era “Olunaku lumu, ebintu ebyo bwe 
bibaawo, tujja kuyingira n'Owoluganda Nuuwa, kubanga muntu mulungi.” Naye olaba, omunaana gwe 
gwasangibwa munda.

Kati lowooza nnyo. Bw'oba ng'okyali awo, ng'olina amabala, yingira. Yanguwa, dduuka, kubanga 
oluggi luyinza okuggalwa essaawa yonna.

Era bulijjo wabaddengawo eryato mu mulimu gwa Katonda. Lyaliwo mu biro bya Nuuwa, okulokola 
abantu be. Waaliwo eryato mu biro by'amateeka, essanduuko y'obujulirwa. Mu nnaku z'amateeka, 
baagoberera ssanduuko.

46

Kati waliwo omulembe ogw'okusatu; ng'ekiseera kya Nuuwa, ekya Lutti, kati n'ekiseera kino.  Waliwo

eryato kati, n'eryato eryo si kibiina kya ddiini, era si by'ebikolwa ebirungi by'okola ggwe. “kiri na Mwoyo 
omu”. Baruumi 8:1 “ffenna tubatizibwa mu Mubiri gumu, mu Bwakabaka obwo, okubatizibwa kumu 
okw'Omwoyo”. Si nsonga oli mulungi, oba obubi bw'oli mu Bwakaabaka obwo olwo- olw'okubatizibwa 
kw'Omwoyo Omutukuvu. Mulaba? Y'engeri yokka gy'owangulamu. Abo bokka abali wansi w'Omusaayi be 
bawanguzi, kubanga tosobola kuwangula, Ggwe wekka. Naye lw'Oyo eyakuwangulira. Ggwe owummudde.

“Olwo mmanya ntya ow'Oluganda Branham, nti ndi Omwo?” tunuulira ekika ky'obulamu ky'oli. 
Weetoolooze amaaso. Ekyo ky'oli mu bulamu awatali kubuusabuusa. Oba si ekyo olina okufuba ennyo 
n'okusika, laba, ng'ekyo okikola. Naye togezaako kukikola. Wali okigezezzaako? Kale. Tokigeza.

Kiringa okwambaza omukono gw'akaana akato essaati ey'emikono emiwanvu, ndowooza olaba. 
gukunukkira, wansi, na buli wantu wonna. Olaba? Tasobola kukikola. “Yambala ekkooti yo mukwano” 
tasobola kukikola. Akakono kakunukkira, wansi, n'okwetooloola. Kitwala omukono ogugwo omuwanvu.

47

Oh nga ndi musanyufu, nsobola okuwaayo omukono gwange eri Taata, ne ngamba nti “Mukama Yesu 
nsobola okuyingira Omwo. Ggwe nnyamba. Nnyambaza ekkooti.” Ndekere awo okukigezaako. Muleke Ye 
akole.

Olaba? Omwana bw'agenda mu maaso ng'agezaako, “O, nsobola okukikola. Nsobola okukikola.” Olwo 
ng'ali buli wantu; tasobola kukikola.
48

K'abe ggwe, kambe nze, naye bwe tunaalindirira n'okugumiikiriza ne tumuleka Akole, tweweeyo 
bwewi gy'Ali “Wano, Mukama, nzuuno. Leka- leka nneme okuba ekintu kyonna. Ne- nnewaayo. Ggwe 
teeka omukono gwange mu kifo ekituufu.” Obwo bwe buwanguzi. Okwo kwe kuwangula.

Ekintu ky'olina okukola kwe kwewangula wekka, endowooza zo, ekintu kyo, era weweeyo gy'Ali. 
Yakuwangulira. Amanyi ekkubo; ffe tetumanyi.

Naye waaliwo abawanguzi munaana mu kiseera kya Nuuwa, abo be baayingira munda. Baasangibwa 
munda.
49

Mikwano kati mulabe, Nzikiriza nti bali mu kukwata bino ku lutambi. Era bwe kiba ne ku Telefayina, 
oba si ku tele… mu nsonyiweko, ku lutambi. Buli ky'okola, ggwe awuliriza kati, naawe aliwuliriza gye bujja, 
essaawa eyise nnyo, era beera n'ekigendererwa ekirungi, ssangibwa munda. Kati, tofuba. “Si oyo 
ayagala, oba oyo adduka, naye Katonda.” Lekera Katonda. Weweeyo gy'Ali weyongereyo, n'okukkiriza 
okutuukiridde okumatiziddwa, nti “Ekyo Katonda kye yasuubiza Asobolera ddala okukikola” si kwegatta na 
kibiina kya ddiini ekimu, Ekibiina ky'eddiini ekirala, odduka odda eno, oba eyo oba eri, ng'ogezaako kino. 
Weweeyo bwewi eri Katonda, otambule naye mirembe, mu kasirise, nga totaataaganyizibwa. Wekuumire 
mu kutambula Naye. Ekyo kituufu.

Ekyo kye Nnagambye muganda waffe eyabadde amenyese omutima. Mulaba? Weweeyo bwewi gy'Ali. 
Waali wano, Oyo amanyi kye wakola n'ensonga lwaki olinga bw'oli era ng'okola mu ngeri eno na byonna 
ebyo. Amanyi ebikukwatako byonna, ate era y'akava ku kugamba bye wakolanga. Kati,“ ne ngamba nti 
”ekintu ky'olina okukola kyokka kwe kugenda n'okikola. Ekitegeeza, werabire byonna ebyayita, tambula, 
ng'oluubirira eby'omu maaso, mu Kitiibwa n'Okubeerawo kwa Katonda.“

Abawanguzi munaana.

Mu kiseera ky'ennaku za Danyeri, waaliwo abawanguzi bana abaali basobola okuwangula ekigezo 
ky'omuliro n'empologoma.
50

Kati, tusuubirwa okugezesebwa. Ekyo kya kuyigako kirungi eri mu- muganda wange nti “Oyo Ajja eri 
Katonda ateekwa okusooka okugezesebwa.” Agezesebwa [naki?] n'Ekigambo. Ekyo ky'ekigezo kya 
Katonda. Mukikkiriza? [Ekibiina kiddamu “Amiina”. -d] Oyo Ajja eri Katonda ateekwa okusooka 
okugezesebwa. Ekyo kiraga bulazi omwana mutuufu, olwo, n'olaba ng'agezesebwa. Ekigezo bwe 
kibaawo… tosobola kuwangula okuggyako nga waliwo ekigezo ekikuweereddwa. N'ekigezo bwe 
kikuweebwa, kwe kulaba oba osobola okuwangula oba nedda. Ye n'agamba nti “Awangula” ekigezo. 
Ekigezo ky'ekintu eky'ekitalo ekyali kikubaddeko. Nzikiriza kyawandiikibwa mu Byawandiikibwa, Peetero 
yagamba nti “Ebigezo byaffe bya mugaso okusinga zaabu ey'omuwendo.” Kiba kiseera kya kugezesebwa. 
Kimu ku bukakafu nti Katonda Ali wamu naffe, bwe tugezesebwa, kuba abaana ba Katonda bonna 
bagezesebwa ne bakemebwa.

Kati, Danyeri, omussajja nnabbi. Ssadulaaki, Misaaki ne Abeduneego, Danyeri ye yali nnabbi, era 
obwo bwe bwali obunene bw'ekkanisa mu lunaku olwo, kye ntegeeza Omugole. Waliwo bannakanisa 
bangi, ng'obukadde bubiri abakkirira eyo. Naye waaliwo… obwo bwe bwali obungi bw'abawanguzi. Era 
abawanguzi ne bateekebwa ku kigezo. Na buli muwanguzi ateekwa okuteekebwa ku kigezo. Bwe 
baagamba nti “Mwegaane Ekigambo kye kigamba oba si ekyo musuulibwe mu kikoomi ky'omuliro”. 
Baagaana ekintu kyonna wabula Ekigambo.

51

Danyeri bwe yaweebwa ekigezo, nti yegaane Ekigambo kye kyagamba, anti baalina okwolekera 
Yeekaalu, nga Sulemaani bwe yasaba era nga yali Waakubalokola mu byonna. Katonda yalina okuwulira 
okuva mu Ggulu bwe banditunudde… okwolekera Yeekaalu ne basaba. Era n'agamba nti “Omuntu yenna 
bw'anaasabanga mu nnaku zino… ate tuli ba Perusi abatosobola kukyusa mu mateeka gaffe. Omuntu oyo 
ajja kusuulibwa mu bunnya bw'empologoma.”

52

Baamutega omutego. Kye Nzikiriza nnabbi oyo ekyo yakimanya. Naye ne bamutega omutego. 
N'atambula mu bukkakkamu. Ekiseera bwe kyatuuka ye okusaba… Bwe yamanya nti eka e Yerusaalemi 
waaliyo ssaddaaka eri mu kwokebwa ku Kyoto. Danyeri teyatya bakessi abo. N'ayimusa ebitimbe, 
n'aggulawo amadirisa n'afukamira wansi ku maviivi ge, n'awanika emikono gye eri Katonda n'asaba. 
Lwaki? Abe omulamu oba afe, yalina obuwanguzi. Ate nga bw'ali buwanguzi bw'amaanyi okutuusa 
ng'empologoma tezaayinza na kumulya. Ye- ye yawangula.

Ssadulaaki, Misaaki n'Abeduneego, baalina obuwanguzi obw'ekitalo okutuusa empologoma…tuusa 
omuliro tegwayinza kubookya, kubamalawo, oba ekintu kyonna. Mulaba? Nolw'ekyo, bo baakirina.

Nsobola okwogera ku muntu omulala. Mu nnaku za Lutti, Yesu yazijulizaako, nga waaliwo basatu 
bokka abaawangula, Lutti n'abaana be babiri. Wadde ne mukazi we; teyawangula. Ye- Yatandika 
olugendo. Kifaananyi. Singa Tubadde n'obudde. Eddakiika zange asatu, ziweddeyo kati. Olaba? Mulaba? 
Ya- Yakola bulungi, n'asimbula. Kino kati nnina okukibawa mmwe, mu kaseera katono.

53

Abangi ku mmwe, mutandise. Bangi ku mmwe, mwaleka ebintu bino, okutwala okusalawo kwammwe 
bwe mwamala okunoonyereza mu Byawandiikibwa ne mulaba nga bituufu. Ne mulaba okukakasibwa kwa 
Katonda; si n'abamu, omuntu kye yayogera ng'obukakafu. Baibuli bye gamba nti bigenda kuba, era Kiikino 
wano kikikola. Mwakiraba nga ge mazima. Kale mufulumye, okuleka Sodoma, mulese ekibiina ky'amadiini, 
ne muleka ebintu ebibadde bibasibidde mu bikwate; okugoberera Kristo n'Omwoyo Omutukuvu nga 
Yeekakasa n'Ekigambo kya Katonda ekiwandiike. Ekitegeeza nti otunuulira Baibuli mu kifo ky'ebikwate. 
Ofulumye okugoberera.

Kirungi, muka Lutti yakola ekintu ky'ekimu, mukimanyi. Yafuluma okugenda ne Lutti, agoberere bba, 
abaana be, abaagalwa be, naye tekyali mu mutima gwe. Yali akyayagala ensi. Kati ekyo kisobokera ddala 
okutandika naye n'obeeramu ensi. Olaba? Teyawangula. Newankubadde yali mu kkubo, ensi yamala ne 
mumegga. Yalina okutwala ekyo ekinene, ekiwanvu ekirabika obulungi. Awo we yakwatirwa. Togezaako 
na kutunula mabega. Toba na kuyaayana kwonna. Weyongere okugenda mu maaso. Endowoozayo 
giteeke ku Kalivaaliyo oyongere okutambula okutuuka eri Kristo. Mulabe,

54

Yatandika ng'omuwanguzi, naye teyawangula. O, yaleka ekibiina ky'eddiini. Yakikola. Y-afuluma 
Sodoma, ne Lutti. Naye yayagala okuddayo emabega asale inviiri ze. Mutegeera kye ntegeeza. Mulaba? 
Yalina okuddayo emabega. Yali tasobola kugumiikriza kigezo. Yalina okutunula emabega nate, alabe 
abaasigala kye baali bakola. “O, mumanyi kubanga era nnina emikwano emirungi emmanga eyo. Ate era, 
kuno kuyinza okuba okutambula okutali kwa maanyi. Simanyi oba nga kutuufu oba kukyamu. Nze- Nze 
nfunye ekigambo ky'omuntu ono yekka. Naye ate…” Omusumba wo ye mwami wo, mu Mwoyo nga 
njogera, ndowooza okiraba. “Kati, Oba kituufu oba si kituufu nange simanyi. Oba olyawo, ye, 
okubikkulirwa kwe tekwabadde kutuufu.”

55

Kale bw'oba tomatiziddwa kimala, tomanyidde ddala oba nga Kigambo kya Katonda, olwo tosobola 
kugenda. Olaba? Olina okuba ng'otundiddwa. Oteekwa okumanya. Togamba bugambi nti “Kirungi, Ndaba 
ng'abalala bakikola.” Ndaba akabonero.

Mumanyi, Isiraeri baatandika ne bafuluma, nsobola n'okwogera ekintu ky'ekimu era ka nkiretere wano. 
Baafuluma, obukadde bubiri ab'amaanyi, ne bawunzika n'abantu babiri. Kituufu. Baalaba emirimu gya 
Katonda. Ne balaba okulabisibwa kw'Omwoyo, baalaba eby'ekitalo, n'ebyamagero eby'amaanyi nga 
bikolebwa mu Misiri, na buli kintu, ne basimbula. Naye te- tekyali mu mutima gwabwe. Tebaawangula. 
Baafuluma bufulumi. Era Yesu yagamba nti, “Ne bazikirira mu ddungu,” era ne bafiira ddala. “Buli omu ku 
bo mufu,” Ekitegeeza okwawukanira ddala ne Katonda. Buli omu kubo n'avundira mu ddungu.

56

Naye waaliwo abassajja babiri, Yoswa ne Kalebu. Bwe kyatuuka ku kwolekera ddala, emisanvu gyali 
mingi okutuusa lwe baalabika nga bukakyaka mu maaso ga bali. Yoswa ne Kalebu ne baleekaanira 
waggulu nga bagamba nti “Tusobolera ddala okukikola.” Lwaki? “Katonda yayogera bw'atyo”. Era baali 
bawanguzi. Baawangula. Be baalina omukisa, mu kibiina ekinene bwekityo eky'abantu, okutwala 
eky'Obugole obwannammaddala okuyingira ensi ensuubize. Yoswa ne Kalebu ku mwanjo mu lutalo, nga ba 
genero ababiri, ne babakulemberamu okubatuusa ku mugga, ne basomoka omugga, okuyingira ensi 
ensuubize. Lwaki? Baakkiriza Ekigambo si nsoga ki.

57

Awo Dasani yagolokoka. Dasani, oba ka ngambe nti, yeggyayo, bw'atyo ne Koola ne baagezaako 
okugamba nti “Omussajja ono yeefuula omukulu ku buli muntu ku ffe; nti mutukuvu okusinga bonna.” 
Katonda bwe yali amalidde ddala okumukakasa. Baagamba. Tujja kutandika butandisi ekibiina ky'abantu, 
tukole kino, ekyo oba ekirala, era tujja kwekolera ebibiina, tujja kubikola… Era baafa ne bazikirira.

58

Naye abassajja abo baalina Ekigambo, baasigala na kyo ne bakiyitako. Si oyo atandika; nti amaliriza.“ 
Bangi batandika olugendo, naye waliwo omu alumaliriza. Wagenda kubaawo amakanisa mangi agagenda 
okutandika, ebibiina bingi eby'abantu. Naye wajja kubaawo ekibiina kimu ekijja okumaliriza. Abo be 
bawanguzi.

Olunaku lwa Lutti, yee, yalina okuba n'ekyo ekinene, okutunula emabega okuwanvu. “O, gundi ne 
gundi mbalese emmanga eyo, ebiseera ebyo bye twalinga edda eyo. Siribyerabira”. N'akwatibwa, 
n'aggalirwa ebweru, nga bwe kyali mu nnaku za Nuuwa. Yaggalirwa ebweru, awatali kusaassira, era 
n'azikirira. Ekiwagi kikyayimiridde ne leero. [Okutegeeza, simanyi]. Osobola okumenyako akatundu ku kyo 
era ne kameramu empagi y'omunnyo endala. Singa olaba ekifaananyi kya Sodoma ne Ggomola, ojja 
kulaba empagi y'omunnyo nnansangwa ng'eyimiridde eyo.

59

Kati waliwo enjawulo wakati w'empagi y'omunnyo n'empagi y'omuliro. Mulaba? Olina okukyukira mu 
limu ku makubo. Weewaawo.

Mu biseera bya Yokaana Omubatiza. Mu biseera bya Yokaana Omubatiza, waasangibwawo abantu 
mukaaga ogwawangula. Emirembe gyonna gy'alinanga abawanguzi. Mu biseera bya Yokaana baalina 
mukaaga, Yusuufu ne Malyamu, Zaakaliya ne Erisabesi, Simioni ne Anna. Omussajja n'omukazi, mussajja 
na mukazi, mussajja na mukazi; laba ekifaananyi kya Kristo, Ekkanisa, Kristo, Ekkanisa; Kristo, Ekkanisa. 
Mulaba? Olaba?

60

Laba kitandikira mu muntu ow'omubiri. Nedda, Mo…Yusuufu, omuntu ow'omubiri, Yusuufu, yali ki? 
Mubazzi. Olwo kabona, yali ki? Omuweereza mu nnyumba ya Mukama; Zaakaliya. Era okuva ku oyo, 
Simioni, nnabi, ne nnabi omukazi. Olaba? ...? okwejjeerezebwa, okutukuzibwa, okubatizibwa kw'Omwoyo 
Omutukuvu. Amiina. Temukiraba? [Ekibiina kiddamu “Amiina”-d] mu kutuukirira. Mukaaga gwawangula. 
Abasigadde bonna, buli omu kubo yawaayo ssaddaaka ye na buli kintu, naye bano baali Balonde. 
Baawangula.

Weetegereze, buli mulembe gwa kkanisa. Be bamu abaawangula bwe, buli mwana okuva mu buli 
mulembe, baawangula ebikemo eby'omulembe ogwo. Nnina Ebyawandiikibwa wano. Naye sirowooza nga 
nnina ebiseera ebimala okukikola, era tumanyi na buli mulembe. Ky'ekimu na kati. Kiringa omuntu omu 
bw'ayinza oku….

61

Mulabe nga bwe nnayogedde mu ntandikwa, oba wazaalibwa ng'olemereddwa. Kati okuzaalibwa 
okwo, tekusobola kukuleeta eri- eri Obulamu kubanga wazaalibwa olimuwangule. Ate oli mu nsi 
eremereddwa, mu bantu abalemereddwa, wakati w'ebikwate ebiremereddwa era n'ebibiina by'amadiini 
ebiremereddwa. Olina okujja mu kkubo awali obuwanguzi.

Kiringa Malanga. Eyo gye… eddanga kye ndowooza ky'ekimu ku bimuli ebirungi ebyali bibaddewo. 
Nnyumirwa nnyo amalanga ago ag'obutolobojjo ate n'ago ag'omu bitosi. Era ndowooza nti tewaliiyo 
ddanga ddungi okusinga lya mu bitosi. Kiyite eddanga ly'omu mazzi. Engeri gye liwaguzaamu, kati, liva 
wa? Kasigo katono, wansi mu ntobo y'ettosi, erigibikka, nga mwe liri omwo, bwe liba mu ttosi eryo. Naye 
lirina okufuba, buli lunaku nga limanyi waliwo ekintu. Ettosi liba lidduggavu. Nga kyafu. Nga 
lyetabikkirizamu ebintu ebivundu. Liseerera. Mu kukwatira okwo mwe libeera, ate nga lirina ekkubo lyalyo 
mu ttosi eryo, eririmu ebivundu, era n'amazzi, ate nga n'amazzi tegatambula, okutuusa lwe lifulumya 
omutwe gw'alyo kungulu, mu kitangaala, olwo ne lyolesa obulungi bw'alyo obubadde bukwekeddwa 
ekiseera kyonna.

Ndowooza eryo eddanga liwanguzi, nti olumu bwe lyali mu kibi, lumu lyakola ebintu ebikyamu. Kati 
tokyeraliikirira. Wakolako ebyali ebikyamu, kati olwo, lwaki ate otunula mu kidiba nate? Mulaba? Laba, 
olina ….

Katonda, olw'okuteekateka kw'omu ndowooza Ye, olaba, Aleese ensigo eno eri Obulamu, era 
ewangudde yennyini, olaba, ejja eri Ekitangaala. Kate olwo, ku ebyo byonna, ewangudde. Mulaba? 
Teyeeyoleseza wansi eyo. Evaayo. Okweyoleka.

63

Naawe, tewakikola, mu- mu kibi kyo, n'obwenzi bwo, na buli kintu kyonna kye walimu. Tewayoleka 
kintu kyonna. Naye mwalimu ensigo omwo, era n'efuna omukisa okuwaguza eri Ekitangaala. Kati oli mu 
kubeerawo kwa Yesu Kristo, n'omusana gw'omwana. Kyaleeta kyennyini kye wali ku lubereberye. Mulaba 
kye ntegeeza? Walaba Ekitangaala. N'ofulumayo. N'oyanjuluza omutima gwo, kati oli ddanga.

Mujjukira okubulira kwange ku ddanga? Eddanga eppombeefu, engeri gye littunkamu “Ate nga 
teriranga na lugoye. Ate era, ne Sulemaani, mu kitiibwa kye kyonna, teyayambala ng'erimu ku go”, ye-
ye-ye-ye- ye… Mumutunuulire, yeetegese oku…teyeetwalira kintu kyonna ku bubwe. Eddanga 
teryefaako n'akamu. Yakola ki? Afulumya obulungi wabweru, obulamu bwe, abalala basobole okulaba. 
Obulamu bwe bulabisibwe, abalala basobole okulaba ekitiibwa, ekimulimu ye, ekyo ekyamulimu bwe yali 
mu ttosi, kati ali kungulu.

64

Oyo ye muwanguzi. Awangudde ettosi. Yawangula ebintu by'ensi. Kati Yewaayo awatali kiziyiza. Buli

muntu asobola okumulaba. Obulamu bwe, tosobola na kubusongamu lunwe, olaba? Muwanguzi wa ddala. 
Tosobola na kumwogerako kintu kyonna. Gamba nti “Yavaayo mu ttosi.” Naye kati takyali mu ttosi. Ali 
kungulu w'ettosi. Amiina. Tosobola na kusonga ku kye yali emabega. Ali ki kati? Ali ku ngulu.

Olwo enjuki ejja n'egamba nti “Ako kawoowo kalungi. Nzikiriza nja kugenda nange nfune omugabo 
gwange.

Aggulawo bugguzi mutima gwe, “Jjangu kati. Kirungi”. Buli kintu bakimuggyako, olaba? Ye, abeera 
musumba owa ddala. Ayolesa Ekitiibwa kya Katonda. Kati laba gy'ava. Yalina okuwangula, okukola ekyo.

Olumu, omukazi oba omussajja bwe yali omuto yali mulungi mubalagavu. Baalina ebikemo 
eby'okuyitamu bingi, naye ebyo baabiwangula. Mulaba? Baawangula. Kati boolesa obulungi bwa Kristo 
obwannammaddala mu bulamu bwabwe. Weetegereze, nga boolesa, okuyita mu ttosi.

65

Yesu yatuwa eky'okulabirako engeri y'okukikolamu. Kati twagala kumanya engeri y'okuwangulamu. 
Yesu yatulaga engeri y'okukikolamu. Olaba? Obuwombeefu! Yeesiba, n'akwata ttawulo, n'Anaaza ebigere 
by'Abayigirizwa ate n'abasiimuula. Katonda yennyini ow'Eggulu Yetowaza yekka.

Tetwagala kutoowazibwa, eyo y'ensonga lwaki abakazi Tebaagala nviiri zaabwe kukula; engeri lwaki 
Tebaagala kwambala ng'abakazi bwe bambala. Nga n'abassajja bwe batayagala, laba, abassajja 
Tebaagala ku, laba, y'engeri y'emu. Tebaagala. Bo, baswala.

Naye, Yesu, buli kaseera! Laba kiki kye Yali. Obukulu! Ngenda kubaako kye njogera. Obukulu, 
bwetowaze bwokka. Obukulu kwewombeeka. Obukulu!

Nfunye ku mukisa okusisinkana abamu ku bassajja ab'ekitalo. Era bano be baalina okukyusa engoye, 
era ne mu nsawo zaabwe nga mulimu enusu ataano, n'okweraga, oyo ye muntu alowooza nti alina kyali 
ate nga tali. Naye Nnayimirira Okumpi n'abassajja ab'ekitalo, ntegeeza abassajja ab'ekitalo abalina 
ez'emikono emiwanvu enjulifiyulifu, n'amapeesa. Bakulowoozesa okuba omuntu ow'ekitalo. Mulaba? 
Obukulu bwe buwombeefu. Ekyo, Kkanisa temukyerabira. Obukulu bwolesebwa mu bukkakkamu, si ngeri 
gy'olimu obulungi. Sitegeeza bukyafu, kati. Nze- ntegeeza kuba muwombeefu mu Mwoyo. Olaba? 
Sitegeeza kufuna bufunyi- okufuluma... genda onaabe werongoose. Ekyo, olina okukikola. Mukimanyi 
ekyo. Mulaba?

66

Naye njogera ku buwombeefu, obuwombeefu obwannammaddala. Si kintu eki-ekyambalirwa ku ngulu. 
Ekintu ekiri, nga buwombeefu obwaddala.

Yesu yatugamba engeri y'okukikolamu. Yawangula. Kitegeeza nti… okuwangula kitegeeza “kuwangula 
kigezo”. Ekyo kituufu. Ng'Abatukuvu bonna kye baaakola nga Yesu bwe yakola: kumpi ku buli mulabe We. 
Yawangula ebigezo. Buli kye yagezesebwa yakiwangula. Ne mu maaso g'endwadde, ate Ye okuba nga yali 
Massiya, yabawonya. Mu maaso g'okufa, yabakomyawo eri obulamu. Mu maaso g'omusaalaba, okufa 
kwe, Yaguwangula nga Yewaayo yennyini; lwaki? Na Kigambo, yagamba nti “Musaanyeewo Yeekaalu eno 
era Ndi guzuukiriza mu nnaku ssatu”. Ekigambo kyayogera kityo. Olaba? Mu maaso ga ggeyeena, 
n'Awangula ggeyeena. Yee. Mu maaso g'amagombe, yawangula amagombe. Lwaki? Byonna na Kigambo. 
n'ayogera, “Musaanyeewo Yeekaalu eno nja kugizuukiriza mu nnaku ssatu” Ekigambo ky'ayogera 
bw'ekityo. Mulaba? Byonna na Kigambo, n'obuwombeefu. Oh, abange! Oyo wuuyo awo omussajja. Wuuyo 
akola eky'okulabirako. Olaba? Yalemesa buli kintu, n'akiwangula.

67

Laba. Ebikemo byali gy'ali. Mukimanyi ekyo? Baibuli egamba “Yakemebwa mu buli ngeri yonna nga 
naffe, naye ate nga talina kibi”. Yakemebwa ne- n'okunywa. Yakemebwa n'abakazi. Yakemebwa na buli 
omuntu ky'asobola okukemebwa nakyo. Yakemebwa na buli kintu kye tuli. Yali muntu ate nga tosobola 
kumuteekako bbala. Yee, ssebo.

68

Okuwangula kitegeeza “Okutegeera Setaani ky'ali” Abantu bangi bagamba nti “Tewali Setaani. 
Kirowoozo bulowoozo”. Ekyo temukikkirizanga. Setaani owaddala gy'ali. Wannammaddala nga ggwe bw'oli, 
ng'omuntu yenna. Setaani waddala, era oteekwa okukimanya nti wannammaddala. Oteekwa okumanya 
nti ye Setaani. Olwo, ekiseera ggwe w'o- w'omutegeerera, n'omanya nti Setaani ate era ng'akulwanyisa, 
olwo, okumuwangula, oteekwa okutegeera nti Katonda ali mu ggwe mukulu nga w'amaanyi okusinga oyo 
akulwanyisa. Oyo ali mu ggwe nti yamuwangula dda. Era, olw'ekisa Kye, oli wamuwendo gy'ali. Amiina. 
Awo we wali okuwangula okwannammaddala, bw'otegeera.

Ggwe tunulako emabega, ogambe nti, “Nkola kino, nkola kiri”, olwo, manya, ggwe- ggwe, oba 
owanguddwa.
69

“Kale kaakano tebaliiko musango abali mu Kristo Yesu, abatatambula kugoberera mubiri naye 
okugoberera Omwoyo”. Olwo n'okizuula nti owangudde.

Era mukimanyi nti ye Setaani. Tosobola kugamba nti “Nnafuna obulwadde, era Nze-nze-nze- Sikkiriza 
nti buno balwadde”. Oh, yee, bwo bulwadde. Olina Kkookolo, ggwe “Tokikkiriza nti Kkookolo.” Ye Kkookolo.

Oyo Kkookolo.

Naye, Jjukira nti “Mukulu Oyo ali mu ggwe okusinga ali mu nsi”. Oteekwa okutegeera nti Omwoyo 
Omutukuvu ali mu ggwe yamala dda okuwangula kino. Ate era Ali mu ggwe, ate era osobola okuwangula 
Naye. Ekyo ddala kitegeerekeka, ng'Ekyawandiikibwa bw'ekyawandiikibwamu. Okuwangula!

Nnina okwanguwako. Kati nsigaza eddakiika ana mu ttaano. Mazima obudde bunzigwako.

Weetegereze, okuwangula! Katonda Oyo ali mu ggwe w'amaanyi okusinga oyo ali mu ye. Katonda 
w'ensi si w'amaanyi nga Katonda w'omu Ggulu, ali mu ggwe, n'enzikiza teyasobola kuyimirira mu maaso 
g'omusana.

70

Kati, ekizikiza tekisobola kuyimirira mu maaso g'Ekitangaala. Siffaayo oba ekizikiza kiri kitya, 
Ekitangaala kijja kukifulumya. Tekisobola kubeerawo. Ekitiibwa! Naye ggwe twala ekizikiza ky'oyagala 
okutwala, era ogezeeko okuziyiza Ekitangaala mu kiseera ekimu. Laba kiki ekyabaawo.

Oyo y'Ali mu ggwe, ky'Ekitangaala. N'oyo ali mu nsi ky'ekizikiza. Nolw'ekyo Ekitangaala kikakasiddwa 
okuwangula ekizikiza. N'omuntu ali mu Kristo ng'amanyi nti awangudde ebintu by'ensi. Amen. Tekyali 
miguwa gyonna gy'oli wadde. Oli wa ddembe “Tambulira mu Musana nga Ye bw'ali omusana. Era 
n'Omusaayi gwa Yesu Kristo gutulongoosa okuva mu bibi byonna, era tulina okussa ekimu ne bannaffe”. 
Awo we muli.

“Oyo ali mu ggwe asinga obukulu oyo ali mu nsi”. Kati, bw'otunula emabega, guba gukusaliddwa, olwo 
oba, okyali mu nsi. Naye bw'obeerawo; okusukka ekyo, olwo Oyo ali mu ggwe aba akukulembedde 
okussuka ekizikiza. Ng'eddanga, ali wa ggulu w'ekizikiza eky'ettosi. Ali waggulu w'ekizikiza ky'amazzi 
ag'ettosi. Ali mu Musana, ng'ayolesa obulungi obwateekebwa mu ye nga tannaba kuva mu ttosi. Amiina.

71

Kati Nze- Nnewulira ng'Omukristaayo alekaana. Ekyali omwo ne Katonda mu lubereberye, kuwaguza 
mu kkubo lyakyo, okuwangula. Kiwangudde ekisonkole. Kiwangudde ebitoomi. Kiwangudde amazzi. 
Kuwangula buli kintu, ate kyali kiwanguzi, era kyayolesa obulungi n'Ekitiibwa kya Katonda.

Eyo y'engeri buli mukkiriza bw'akola. Y'engeri Nuuwa gye yakolamu. Y'engeri lutti gye yakolamu. 
Y'engeri eyo. Laba ensobi ze yalimu. Eyo y'engeri Musa gye yakolamu. Y'engeri Yoswa gye yakolamu. 
Y'engeri Daniel gye yakolamu. Y'engeri Ssadulaaki, Misaaki gye baakolamu. Y'engeri Yokaana Omubatiza 
gye yakolamu; Zaakaliya, Erisabesi. Y'engeri Simioni, y'engeri Anna na buli muntu mu bo bwe yakola. 
Baawangula ettosi eryali libeetooloodde nga libekattiddemu. Ne basikayo emitwe gyabwe. Ne bamulisa 
Ekitiibwa kya Katonda. Omukristaayo owannammaddala ky'akola.

72

Jjukira, Yesu yatulaga nga bwe kikolebwa. Ennaku ana ez'okukemebwa. Yakemebwa okusinga omuntu 
yenna bw'ayinza okukemebwa. Mu bikemo bya Yesu Kristo. Tunula. Yatulaga engeri gye kikolebwamu. 
Kati nja kuwunzika, mu buddakiika butono.

73

Laba. Yatulaga engeri ey'okukikolamu. Yakikola atya? Na Kigambo. Bw'atyo bwe yakikolamu. Kubanga 
Ye Kigambo. Era Yesu yagamba nti “Bwe mubeera mu Nze, n'Ebigambo byange mu mmwe”, oba okomyewo 
mu Kigambo nate, Ekigambo ky'ekisuubizo. Ekigambo ky'ekisuubizo eri buli Mukristaayo kye ki? “W'amaanyi 
oyo Ali mu ggwe okusinga oyo ali mu nsi”. Kati mpangula ntya? Sinze, naye Ekigambo ekiri mu nze. 
Ekigambo ye Katonda. Olwo, mpangula ebintu by'ensi, kubanga ky'Ekigambo ekiri mu nze. Bwe mubeera 
mu nze, n'Ebigambo byange mu mmwe, musabe kyonna kye mwagala. Genda bugenzi mu maaso 
ng'owaguza. Otuuke ku ntikko, ng'oli mukakafu n'ekintu kyonna. Olaba? Olina okujja ku ntikko.

Ennaku ze ana ez'okukemebwa, olw'Ekigambo kya Katonda yawangula. Njagala okubaako kye 
nnyanjuluza wano mu buddakiika butono. Setaani yamukolako okulumbibwa mu bintu bisatu mu kikemo 
ekyo. Wekkenneenye. Bulijjo kibaddenga mu bisatu. Tokyerabira ekyo. Mulaba? Yamukolako ebisobyo 
bisatu okuva ku ntikko okutuuka wansi. Yakola kyonna ekisoboka okumuwamba. Naye Ye yali Kigambo. 
Amiina. Yakozesa ki? Ye Mwene, Ekigambo. Setaani mu nnumba ze essatu oba ebisobyo ebisatu ku Ye 
naye yabisinkana na Kigambo. Buli kulumba, Yasobola okukikola na Kigambo. Kino kyetegereze okuva ku 
ntikko okutuukira ddala wansi.

74

Ekyasooka, kwe yamulumbira, kwe kukozesa, amaanyi Ge amangi. Ago, Ye kye manya nga Ye yali 
Kigambo. Yamanya ekifo Kye. Okkiriza nti yakikola? [Ekibiina kiddamu “Amiina. -d] ”Nze omwana 
w'omuntu“ Yamanya ekifo Kye. Setaani n'ajja n'ayagala okukozesa amaanyi Ge, okumuliisa yennyini, 
n'ayagala okweriisa yennyini. Yali muyala. Omuntu alumwa enjala, asobola okukola kumpi buli kintu 
kyonna. Asobola okubba, okunyaga, okusabiriza, okwewola, ekintu kyonna. Mulaba? Yalina ekyagala 
okulya. Ne Setaani n'alyoka akozesa olulumba lwe olw'amaanyi olukulu, okutwala amaanyi ago Ge yali

75

aweereddwa okugakozesa ku Ye yennyini. Yagakozesa ku balala so si ku Ye. Tegaali gage. Wadde, 
Yali asobola. Mazima yali asobola okukikola.

Naye laba Setaani waatuuka. Setaani ayagala nnyo  ggwe  okumulowoozako.  Ye  yalowooza  ku  ekyo76

Taata kye yayagala okulowoozaako. Yagamba nti “Lwaki”, Setaani yagamba nti “Kyawandiikibwa, 
Y'alibadde asobola okulagira bamalayika….”

Yagamba, yee, “Naye era kyawandiikibwa…” olaba? Awo w'oli. Mulaba? Yamanya ki kye yali. Setaani 
yakimanya… ekirowoozo kigenda buziba okusinga bwe kyawandiikibwa. Mulaba? Kya kulungamizibwa. 
Ennyumba yakyo eri munda yakyo, mulaba, mazima kiki kye kiri.

Newankubadde yali asobola okukikola, Teyakikola. Naye teyassayo birowoozo ku kya Setaani.

Kati, wano waliwo ekintu ekirungi. Mulaba? Olumu Setaani asobola okukutwala, era ng'olowooza okola 
kwagala kwa Katonda, era asobola okukuwa eky'okusalawo. Ojja kukiyaayanira. Yee, ssebo. Ddala 
asobola.

Kati, ka tutwale eky'okulabirako, ekya bannyinaffe. Babalagavu. Asobola okukutuusa mu kifo, 
w'onoolekera enviiri zo okukula, nga tokitegedde. Kirabika bulungi ku ggwe, era, ekintu ekisooka, omanyi, 
owulira ng'akwatiddwamu katono waggulu w'ekintu ekirala. Abassajja abamu ku mmwe mumanyi kye 
ntegeeza. Mulaba? Era asobola okutwala ekintu ekyo ky'ekimu n'akikuleetera ng'ekiteeso. Ekyo kituufu. 
Olina okukiwangula ekyo.

77

Jjukira bujjukizi, nti oliwo ku lwa Katonda. Ggwe olina ekigendererwa kimu, era oyo Yesu Kristo. 
Wabweru w'ekyo, tewali kintu kyonna kya muwendo. Y'oyo. Olwo, eky'okubiri, ku lw'amaka go. 
Eky'okusatu, ku lulwo. Naye, ekisooka, ku lwa Katonda; n'ekiddako lw'amaka go, n'ekiddako, ku lulwo. 
Ggwe oli wa wakusatu; eyo y'enkomerero y'oluguudo. Wesse mu kifo ekisembayo; bwe Yakola.

Laba kye Y'alibadde akoze. Yagamba nti “Nnaalisobodde okuyita Kitange, ne njogera Naye, amangu 
ddala Yandimpeerezza ebibinja kkumi na bibiri ebya bamalayika”. Ate ng'omu yali asobola okuzikiriza ensi. 
N'agamba nti “Singa Obwakabaka bwange bwali bwa nsi, abagoberezi bange baalirwanye. Naye 
Obwakabaka bwange bwa mu Ggulu”. Awo w'oli. Mulaba? Ekyo yalibadde akikoze, naye teyakikola. 
Mulaba? Newankubadde yali asobola okukikola. Teyawuliriza kuteesa kwa Setaani.

78

Kale muwulidde ng'abantu boogera nti “Bwo- bw'okkiriza nti waaliyo okuwonyezebwa kw'obwa 
Katonda… bw'oba ng'oli muwonya w'Obwa Katonda … Genda ofune Omuwonya wo. Nninawo wano 
omussajja nga mulwadde. Njagala okulaba ng'Omuwonya.” Mulaba Setaani y'omu? [Ekibiina kiddamu 
“Amiina”-d] Agezaako okukuleetera ebirowoozo. Agezaako okukufuula amuwuliriza okusinga okuwuliriza 
Katonda. Naye omuweereza wa Katonda owannammaddala ajja kusooka kuwulira era alabe Taata 
ky'agamba. Olaba?

Ng'omwana omuwere wa Stadsklev, bwe baatumya wano. Era Muky. Wa Stadsklev yagamba nti 
“Ow'oluganda Branham, nnakubidde kuva German”. Waaliwo eggye ly'Abamerica, ng'emu ku nnyonyi 
zaabwe, ng'eri ku kisaawe okumbuusa okuntwala e German n'okunkomyawo mu lunaku. Yali akulira 
essinzizo. Ng'omwana agalamidde awo ng'afudde. Ne ka maama bambi nga kakaaba, n'agamba 
“Muwulirize!” N'agamba “Mmanyi. Ne nnyimirira butereevu nga nntunuulidde maama oyo ng'akutte mu 
mikono gye akaana ako nga kafudde akaali kafudde amakya ago. Nnalabye Ow'oluganda Branham 
ng'atambula butereevu ng'assa emikono ku mwana eyali afudde, n'akomawo eri Obulamu.” N'agamba nti 
“Ono ye mwana wange Ow'oluganda Branham.” Nga tebafiirwangako mu maka gaabwe. Olaba? N'omuto 
ono n'alwala amakya ago ate n'afa mu ttuntu eryo.

79

Bonna baali wano nga bayimiridde okwetooloola nga bawa obunnabi n'ebirala, “Omwana agenda 
kuzuukira” na buli kintu ng'ekyo.

Ne ngamba nti “Kirungi, ekyo ky'amaanyi, kirabika bulungi”, Stadsklev. Naye ka ndabe Taata 
ky'agamba. Ne ngenda mu bibira. Era ne nsaba. Ne nkomawo ne nnyingira; ng'ankubidde emirundi ebiri 
oba esatu nga sinnada enkeera. Nga teri.

Omusawo yagamba nti “Kirungi.” N'agamba nti “Ekyo bwe kiba nga ky'ekyo, bw'oba olina okukkiriza 
bwe kutyo, omukyala, tetujja kusobola kusobozesa mwana kuva mu ddwaliro. K'abeere eyo. Beera awo 
naye. Ekyo kituufu.” Ow'oluganda Stadsklev yagenda n'alaba meeja w'amagye. Ne bagamba nti “Kikakafu. 
Tujja kumubuusa ate tumukomyewo.”

Era waaliwo ennyonyi eyali awo, nga yeetegese, okuntwala ku makya ago e German, e Heidelberg 
German okuzuukiza omwana ono era enkomyewo ekiro ekyo. Ne ngamba nti “Kikakafu, Katonda asobola 
okukola, naye ka tulabe okwagala Kwe kye kuli”.

80

Olwo ne nfuluma ebweru, ne nsaba ekiro kyonna. Ne nkomawo enkeera; tewali kyabaawo. Ne 
ntandika mu kisenge, ne ntunula butunuzi awo, n'Ekitangaala ekyo nga kiyimiridde awo mu luggi. 
N'angamba “Toteekako mukono ku ekyo. Ekyo tokinenya. Ogwo mukono gwa Katonda”.

Ne mufuna ku lukomo. Ne ngamba nti “Mwannyinaze Stadsklev, omwana wo muziike. Mukono gwa 
Mukama. Kwagala kwa Katonda. Wabaddewo ekibadde kigenda okuba ku mwana oyo mu lugendo lwe ku

nsi. Leka agende Katonda w'Amanyi waateekeddwa okuba. Osobola okugenda gy'ali kati. Ye mulamu, 
naye ggwe toli. Ekyo kireke nga bwe kiri.”

Omubuulizi Omuluza ow'ekitalo n'awandiika ebbaluwa n'agamba nti “Nga nsiima, ekyo, Ow'oluganda 
Branham okulindirira okusalawo kwa Katonda, nga tonnaba kubaako ky'akola.”

Ky'ekyo. Nywerera ku kusalawo kwa Katonda. Sinsonga abalala bagamba ki, towuliriza Setaani 
n'akamu.

Setaani bw'agamba nti “Kati, okubatiza kw'amazzi, kuli mu Linnya lya Kitaffe, n'Omwana…” Bwe kiba 
ng'ekyo ky'akugamba, kireke kyokka. Katonda yayogera bulala. Bw'agamba nti “Oli mussajja mulungi, 
toteekwa kuba…Oli mukazi mulungi, toteekwa kukola…” Gwe towuliriza. Ekigambo bwe kyogera obulala, 
ggwe sigala n'Ekigambo wadde nga kiri kitya. Ekyo ky'ekyokulabirako Yesu ky'akuwa, era awo we wali 
ekisobyo ekikulu, olaba, kye yamukolako.

81

Ekisobyo eky'okubiri. Nja kwanguwako. Obudde bulabika nga budduka nnyo. Ekisobyo eky'amaanyi 
ekyaddako kye yamukolako kyali, Abeere eky'okweraga.
82

Ekyo nga kikuba abaweereza ba Katonda, ne babeera eky'okweraga, okulaga ky'osobola okukola 
“Ekitiibwa eri Katonda! Alleeluuya! Ndi munuzi! Nze gundi.” Mulaba? Olaba?

Linnya wano, waggulu ku kitikkiro kya Yeekaalu era otuule wansi wano.“ N'amukema okukikola. Kati 
Jjukira, Yakemebwa nnyo okukikola. Yagamba nti ”Bw'oba olina ky'oyagala okuba mu maaso g'abantu, 
yimirira wano ku kitikkiro kino, obuuke.“ Mulaba? Nja kukuwa n'Ekyawandiikibwa, kubanga kyawandiikibwa 
nti 'Ajja kukuwa bamalayika abakuvunaanyizibwako, ekiseera kyonna, bali kuwanirira, oleme okwesittala 
ekigere kyo ku jjinja. Alikukwata Ggwe.” Okumuleetera okweraga, okulaga obuyinza Bwe.

Teri muweereza mutuufu akola ekyo. Bw'olaba omuntu nga yeeraga, aggyayo ekifuba kye, na buli 
kintu bw'atyo, jukkira bujjukizi nti waliwo ekikyamu awo. Nedda. Ekyo Katonda takyagala. Yesu yatuwa 
eky'okulabirako. Yali asobola okukikola. Era yali akisoboleraddala, naye teyakikola. Teri muweereza wa 
Katonda nga mwerazi, ye yennyini okutwala amaanyi ga Katonda okweraga okusinga omuntu yenna.

Ojjukira nga Musa ekyo yakikola? Okijjukira? [Ekibiina kiddamu “Amiina”. -d] Katonda yamuwa amaanyi 
okukola buli kye yayagala; yamufuula nnabbi. Nakkirira ku Lwazi olwo, era n'alukuba omulundi ogw'okubiri 
kyali kikontana n'okwagala kwa Katonda.

83

Katonda yamugamba nti “Yogera eri Olwazi Olwo. Tolukuba nate. Ojja kumenya ebifaananyi byonna- 
byonna wano. Olwazi lulina okukubibwa omulundi gumu.” Naye yayogera ku bunafu bw'Ekigambo bwe 
yakola ekyo; Ekyo kyali tekimala. Yee. Ekigambo kye kyali ekigenda mu maaso. Olwazi olwo kye kyali 
Ekigambo. Mulaba?

Ye, omulundi ogwasooka, yakuba Olwazi era mazzi ne gajja. Ate ne balumwa ennyonta nate. 
N'agamba nti “Kati ddayo oyogere eri Olwazi.” Lwakubwa omulundi gumu gwokka. Mulaba?

“Obutamala bw'Ekigambo,” Musa yakijulira. Ekigambo tekyali kituufu; Yalina okukubibwa nate.“

Awo Musa n'akkirira n'akuba Olwazi bw'atyo, n'agamba nti “Vvaayo!” Tegavaayo, olwo n'addamu 
n'akuba era n'agamba nti “Vvaayo! Nkulagira okuvaayo.” Amazzi ne gajja.

Katonda yagamba nti “Yambuka wano. Jjangu wano. Weegulumizizza wekka. Watutte amaanyi 
Gange; mu kifo ky'okuntukuza Nze, weetukuzizza wekka. Kati togenda kusomoka kutuuka mu nsi. 
Tunulayo ogirabe bw'efaanana, naye, wano togenda kusukkawo.” O, abange! Tewabangawo alinga Musa, 
ekyo mukimanyi. O, nedda!

Bwe yajja n'okweraga okwo eri Yesu, yagamba nti “Linnya ku kitikkiro kya Yeekaalu obuuke.”84

Yagamba nti “Kyawandiikibwa”, amiina, “Tokema Mukama Katonda wo.” Mulaba? Yamusisinkana na 
Kigambo, ekyo, kisobyo ky'amaanyi.

Teri muweereza mutuufu agezaako kweraga yekka n'a- n'amaanyi ga Katonda. Bw'akikola, akifiirwa 
awo wennyini.

Ekisobyo eky'okusatu eky'amaanyi, Setaani yasalawo afiirwe Obwakabaka abuweeyo gy'Ali. Yakikola. 
Setaani yagamba nti “Olaba Obwakabaka bwe nsi? Bwange. mbukola kyonna kye njagala. Nja kubukuwa.”
85

Naye Jjukira yali agezaako okubumuwa awatali musaalaba. Singa yakikola, twalibadde tubuze. 
Yalitutte Obwakabaka. Naye Yali ateekwa okugoberera e… Yalina okukomawo. Kati Yakemebwa okukikola. 
Okufa kintu kikambwe nnyo. Yakemebwa okutwala eddembe Lye abeere Kabaka w'ensi, awatali 
musaalaba. Naye, singa yakikola, abagoberezi Be baalifudde. Setaani yalibadde amuwadde okuteesa kwe 
n'essanyu. Naye yamugamba nti “Dda ennyuma wange ggwe Setaani.” Teyakikola.

Yaj ja,  n 'abonaabona,  n 'Atwala ekkubo ekkambwe erya l i  ezz ibu.  Yatwalamu ekkubo 
ly'okuyigannyizibwa. Yatwalamu ekkubo ly'okufa.
86

Amakya ga leero, twetegese okukikola, okutwala ekkubo lyerimu eryo lye yatwala? Tuli beetegefu 
okufa? Tuli beetegefu okweweerayo ddala eri Katonda, okuleka ensi n'ebintu Okusobola okumuweereza 
Ye? Mulaba?

Kati yalemererwa okukikola. Nga mwetegefu oku- okukigifiirwa, Setaani, yali mwetegefu, gy'Ali. Naye 
teyakikola wadde Yesu Yakemebwa, yatuwangulira. Ye- Ye yagumiikiriza ebikemo byonna ku lwange 
naawe. Olaba? Yali asobola okukitwala ku olwo. Kale lwaki Yatwala ekkubo liri eddala? Ffe tusobole 
okujja, tubeere wamu Naye. Kati bw'aba Yasasula omuwendo ng'ogwo, kati twandiremeddwa tutya 
okukitwala? Jjukira, nga wano tewaaliwo na muntu yenna eyali asobola okukitukolera.

Bw'onooba omulamu emyaka kikumi, ogenda kutuuka ku ki? Ebirowoozo, endowooza yo ng'egenze, 
ng'eremaziddwa, ejugumira ekaddiye. Eyo gy'olaga, era eyo y'enkomerero yakyo. Jjangu kati, ekintu 
okiwangule. Onookikola otya? Na Kigambo. Ekigambo ky'ekyogera, ky'oba okola. Tambula ng'oli 
mwetowaze. Beera mu maaso ga Yesu.

87

Yagumira byonna ku lulwo nange. Ye kye ky'okulabirako kyaffe engeri y'okuwangulamu omulembe 
gwaffe omubi nga Ye bwe yawangula omulembe Gwe omubi.

Jjukira bwe Yajja ku nsi, waaliwo obuttakkiriza bwe bumu ddala oba n'okusingawo, ku bubaddengawo 
mu buli mulembe. Tekyamutwalira birowoozo Bye wadde akatono. Bwe bamuyita Setaani mu kifo kya 
Katonda, bwe bamuyita ekintu kyonna ekyali kisoboka okukoleka, tekyamubobbya mutwe. Yalina 
ekigererwa kimu: “Kufa ku kya Taata, kuuma Ekigambo.” Ekigambo ye Katonda. Yalina endowooza emu.

Olumu tukemebwa okudda ennyuma. Bangi ku mmwe mukemebwa okudda ennyuma mu kibiina 
ky'eddiini, ddayo otwale, kubanga ensi yonna egamba nti “Kibiina kya ddiini ki ky'ovaamu? Kkanisa ki 
ekutwala?” Tukemebwa okukola ekyo, ffenna kitubaako. Bannyinaffe bakemebwa okudda ennyuma, 
baddeyo beegatte n'agamu ku makanisa, n'ebimu ku Bibiina, oba amakanisa ga Katonda, oba abamu ku 
bo; abakyaali Abapentekoote babaleka ne musalako enviiri zzammwe ate ne mwambala engeri yonna gye 
mwagalamu. Mulaba? Mukemebwa okukikola ekyo, muddeyo mube batutumufu n'omulembe guno 
omugwagwa gwe tulimu.

88

Olwo, kino ky'ekibi ekikulu mu nnaku zaffe. Ky'ekibi ekikulu mu bantu baffe, okujjula ensi, nga Baibuli 
bw'egamba nti Lawodi… Omulembe gwa Lawodikiya bwe gwali. Gujjudde ensi, “Mugagga, teri kye 
beetaaga; nga tebamanyi nti bali bwerere, abanaku, abali obubi nga bazibe b'amaaso.” Ekyo ky'ekibi 
ky'olunaku lwaffe. Bw'owulira okuyita kw'Ekigambo kya Katonda okugulabula, ate n'otwala ekkubo liri 
eddala, toba mututufu na nsi. Okemebwa okuddayo emabega.

Manyi, mubeera mungamba. Manyi mugamba nti “Buli kiseera”. Manyi munkoowa buli lwe mbeera nga 
njogera ku bintu bino. Nange nkoowa okubalaba nga mubikola, ekyo kituufu, kino kibi kye ngezaako 
okubabuulira. Nga mmwe mugamba nti “Lwaki obyogerako buli kaseera?” Lekera awo okukikola, ate nga 
ngezaako okulokola obulamu bwo, na Kigambo. Nange nkoowa. Kati, mutereeze. Kino kibi, tekiteekeddwa 
kukolebwa. Yee, ssebo.

Bwe tuba ab'okuwangula ebintu bino, tusuubirwa okukemebwa n'ebintu ebyo, ensi. “Bw'oyagala ensi, 
ebintu by'ensi, okwagala kwa Katonda tekuli mu ggwe,” Yesu bwe yagamba.

Kati, tugenda kumaliriza, era ka njogere kino. Waliwo empeera eri omuwanguzi.90

Ka mbeeko kye nkusomera wano. Mukyukire mu Baibuli zzammwe. Ka tuddeyo mu Kubikkulirwa, 
ey'oku 3, essuula ey'oku 2. Weetegereze wano, ebintu byonna bye mbadde njogera eri omuwanguzi. Kati 
wetunuulire era olabe. Weekebere mu ndabirwamu y'Omwoyo, olabe ng'oli muwanguzi.

Kati, obubaka obusooka, eri- eri Malayika wa Efeeso. Njagala owulirize ku kye Yagamba. 
Okubikkulirwa essuula ey'oku 2 n'olunyiriri olwo 7. Kino kya mulembe ogwo, bwe Yabagamba byonna bye 
baakola, nga “Balese okwagala kwabwe okwasooka”. Olwo 7

Alina okutu awulire Omwoyo ky'agamba ekkanisa; Oyo awangula [omuntu so si kkanisa] … Oyo 
Awangula- Awangula Ndi muwa okulya ku muti ogw'Obulamu, oguli wakati mu lusuku lwa Katonda. 
Mulaba omuwanguzi mu Efeeso.

Kati ogwaddako, gwali Sumuna. Kati, eri abawanguzi mu ogwo, ka tuwulirize ku kino. Kati olunyiriri 
olwo 11

Oyo a- alina okutu, awulire Omwoyo ky'agamba ekkanisa; Oyo Awangula talirega ku kufa kwa kubiri. 
Olaba bakuwangula.

Kati, tunuulira ogwa Perugamo, tujja kuzuula kiki omuwanguzi kye yamulekera mu guno. Tujja kusoma

olwe 17 eri ekkanisa ya Perugamo. Oyo alina okutu…

Oyo, oyo ssekinoomu, so si kibinja kyonna. Ssekinoomu, oyo ye Mugole afuluma, kati laba, Ekkanisa.

Alina okutu, awulire Omwoyo ky'agamba ekkanisa; Oyo Awangula, ndimuwa okulya ku mmaanu 
eyakwekebwa era ndi muwa ejjinja ejjeru era ne mu jjinja erinnya eriwandiikiddwa, omuntu yenna 
ly'atamanyi wabula oyo aweebwa.

Oyo ye muwanguzi w'omulembe

Kati, oguddako gwe gwa Suwatira. Ka tuzuule omuwanguzi kye yalina mu lunaku olwo. Ka tutwale 
olunyiriri olwa 26
92

Era Awangula, n'akuuma n'akwata ebikolwa byange okutuusa ku nkomerero, oyo ndimuwa amaanyi 
ku mawanga: [ekyo kituufu] era ... alibafuga n'omuggo ogw'ekyuma; ng'ebibya by'omubumbi bwe 
balimenyekamenyeka; nange nga bwe nnaweebwa Kitange.

Olaba, “Wamu Naye, mu ntebe Ye.” Kristo agenda kufuga amawanga, n'omukono gw'ekyuma. Era 
wano y'ekkanisa empanguzi, “Nga batudde, awo wamu Naye, okumenya amawanga n'omuggo 
gw'ekyuma.”

Kati ka tubatwale mu kkanisa ya Saadi. Kati olunyiriri lwo 5 mu ssuula y'oku 3

Bw'atyo Awangula alyambazibwa engoye enjeru; so sirisangula n'akatono linnya lye mu kitabo 
ky'obulamu era ndyatula erinnya lye mu maaso ga Kitange, ne mu maaso ga bamalayika be.

Ekyo ky'abawanguzi mu Saadi

Kati ka tutwale olunyiriri olwe 1293

Awangula ndimufuula empagi mu Yeekaalu ya Katonda wange, so talifuluma nate bweru: nange 
ndiwandiika ku ye erinnya lya Katonda wange, n'erinnya ly'ekibuga kya Katonda wange, Yerusaalemi 
ekiggya, ekika okuva mu ggulu eri Katonda wange, n'erinnya lyange eriggya.

Weetegereze omuwanguzi asuubiziddwa. Olaba?

Kati, kale Lawodikiya, gwe mulembe ogusembayo. Mugenda kubaamu abawanguzi omwo weetegereze 
wano. Bo, Jjukira, buli mulembe, ababa mu guddako basikira biri byonna ebyasooka ebyaweebwa. 
Weetegereze kati wano. Kale wano nga baamaze okufuna amaanyi gano gonna, amannya amaggya na 
buli ekiwandiikiddwa, kye Yasuubiza, n'okulya emmaanu eyakwekebwa n'okuyitiramu ddala. Weetegereze 
omulembe gw'ekkanisa ogusembayo, Okubikkulirwa 3:21

Awangula ndimuwa okutuula, awamu nange mu ntebe yange ey'Obwakabaka, era nga nange bwe 
nnawangula, ne ntuula wamu ne Kitange mu ntebe ye ey'Obwakabaka.

Alina okutu, awulire Omwoyo ky'agamba ekkanisa

Awo we wali empeera y'abawanguzi. Muwaguze, amalanga. Bwe kiba mu ggwe. Teeka ku bbali buli 
ttosi na buli kintu owaguze okutuuka kungulu. Yee, ssebo. “Okutuula wamu nange mu ntebe Yange.”

Mumanyi, lumu, maama wa Yakobo ne Yokaana … Tetulina kaseera kukisoma. Maama wa Yakobo ne 
yokaana bajja ne basaba ekifo kino. Mukimanyi ekyo? [Ekibiina ne kiddamu “Amiina. -d] ”Mukama, leka 
batabani bange batuule omu ku luuyi luno, ate n'omulala atuule ku luuyi olulala.“ Okwo kuyaayana kwa 
maama eri mutabani we.

Naye weetegereze. Naye, “Ekifo ekyo,” Yesu yagamba nti “Kyategekerwa dda.” Ekifo ekyo tekyaliwo 
mu kiseera ekyo. Lwaki? Weetegereze. “Kigenda kuweebwa abo be kyategekerwa.” Kiki? Oyo an'atuula ku 
mukono ogwa ddyo, n'oyo anaamuliraana, yalina kuba muwanguzi. Mulaba? Kyali kikyali… Yagamba nti 
“Nze- Nze sigaba kino. Sisobola kugaba kino. Naye kigenda kuweebwa oluvannyuma lw'ebigezo.” Amiina. 
Mulaba? “Sisobola kugaba kino. Wabula ng'ebigezo bimaze okujja, balituula ku mukono ogwa ddyo ne ku 
kkono. Ezadde eryategekerwa liri eyo lirindiridde ekyo. Kigenda kuweebwa abo be kisuubiziddwa. Kijja 
kuweebwa eyo, naye ekigezo tekinnaba kujja; era n'oyo tannaba kuwangula.” Mulabe,

Omuntu eyalina okutwala ekifo kino ku luuyi olumu ate n'omulala ku luuyi olulala, n'amuddako mu 
Bwakabaka, kyali tekinnagabibwa, laba oyo Awangula. Ekigezo tekinnakka. “Kijja kukka gye bujja.”
95

“Bwe tubonaabona olwa Kristo n'olwekigambo kye, tujja kufuga wamu naye, kubanga Ye Kigambo.” 
Jjukira, “Bwe tubonaabona ku Lulwe n'olwekigambo Kye, tujja kufuga wamu Naye mu Kigambo Kye.”

Weetegereze, Ye, eky'okulabirako kyaffe, yawangula, n'alyoka alinnya mu Ggulu, ng'amaze 
okuwangula okufa, amagombe n'endwadde, entaana. Buli kimu yakiwangula. “Olwo n'alinnya wa ggulu, 
era  n'anyaga  okunyaga,  n'awa  abantu  ebirabo.”  Eyo  ye  yali  Endagaano  Enkadde  n'abatukuvu

b'Endagaano Enkadde abaali bawangudde. Baanoonyanga Omuntu ng'oyo era ne bafa nga tannaba 
kutuuka. Naye Omuntu ono bwe yajja, tekyabaziyiza abaali beebase.“ Amiina. Mu ngeri yonna, tasobola 
kubafiirwa. Okubeera omulamu oba okufa, tekirina njawulo gye kikola? ”Tekijja kuziyiza.“ Mulabe, 
baanoonyanga ekyo.

Ne Yobu emabega eyo, yakinoonya. Yagamba nti “Manyi Omununuzi wange aba mulamu era mu 
nnaku ez'oluvannyuma aliyimirira ku nsi.” Yali muntu mutuukirivu, omuntu atuukiridde. Yawangayo 
Saddaaka. Yakola buli kintu Katonda kye yamugambanga okukola. Yakikola n'obwegendereza, 
n'okussaamu ekitiibwa. Yali nnabbi. Olwo Setaani n'ajja waali okumukema. (Nga bw'ajja okukukema). 
Yakola ki? Yasigala ayimiridde awo.

96

Ne mukaziwe yavaayo

Yagamba nti “Oyogedde ng'omukazi omusirusiru.” Kati, teyagamba nti yali musiru, naye yayogera 
ng'omu ku bo. Mulaba? Yagamba nti “Oyogera ng'omukazi omusirusiru.” N'agamba nti “Mukama y'Awa era 
Mukama y'Aggyeewo; erinnya lya Mukama lyebazibwe.” Yawangula.

Yawangula ekyo balirwana kye baalina okwogera. Yawangula ebyo byonna bannakanisa, Birudaadi 
n'abalala, bye baalina okwogera. Yawangula Omulabirizi kye yalina okwogera. Yawangula ekibiina 
ky'eddiini kye baalina okwogera. Era n'asigala n'okuggibwako omusango kw'Ekigambo. Amiina. Ate nga kya 
mwetaagisa okufiirwa byonna bye yalina, n'abaana be okwo. Yeeyaguza oluggyo amayute agaali gajjudde 
omubiri gwe, ng'ali ku ekyo naye yawangula. Essaawa ey'okukemebwa okw'ekitalo bwe yaggwa, ebire 
byavaawo ne bidda ennyuma.

Yatunuulira buli ekyali kikubaganyizibwako ebirowoozo. Yagamba nti “Waliwo essuubi eri omuti bwe 
gufa; guloka nate. N'ensigo bw'egwa mu ttaka, evunda; eddaamu n'eba ennamu nate. Naye omuntu 
bw'agalamira, ata omukka; n'asaanawo. N'abaana be bajja, Batabani be, okumussaamu ekitiibwa, 
n'okumukaabira; n'atakitegeera. Nga tasobola kugolokoka. Oh wuuyo awo. Kiki ekigenda mu maaso? 
Nange ndi nsigo. Nnina kye ndi, eyo nsigo, era nja kugenda mu ttaka. Sisobola kugolokoka nate. Nja 
kubeera eyo. O, nkweka eyo mu magombe, nkuumira mu kifo eky'ekyama okutuusa ng'ekiruyi Kyo kiyise. 
Ndagaanya ekiseera onsalire omusango. Ng'enjazi bwe zimulunguka okuggweerera, ng'amazzi gamulungula 
amayinja.” O, yeyongera mu maaso, okwogera ebintu bino byonna. Yali asobola okulaba eby'okulabirako 
bino byonna ebweru eyo, kye byali. O, nga tasobola kukiraba.

Ne Mwannyinaffe Rogers, Jjukira lwe nnakibuulirako ekyo ku kufiirwa kwa Busty. Mulaba?99

Kitya ekyo, “Gaasobola okumulungula ejjinja,” engeri y'ebintu bino byonna. “O, Ai Ggwe, nkweka mu 
magombe era onkuumire mu kifo eky'ekyama.” Yeyongera okuwaguza. Yagamba, “Kale singa nnamanya. 
Singa nnamanya eyo gye ngenda, eri omuntu asobola okunteekako emikono Gye, nze omuntu 
omwonoonyi, ate Katonda Mutukuvu, ne njogera Naye ku lwange.” O, abange! “Ye ali eyo. Manyi ng'Ali 
eyo. Waliwo omuntu eyo asobola okukola ekyo. Waaliyo omuntu awantu. Omuntu oyo nnyinza ku 
musanga wa? Nnyinza kumuzuula wa? Nnaalikonkonye ku luggi ne njogerako Naye? Singa omuntu omu 
asobola okuteeka buteesi mikono Gye ku nze, ate, era ne ku Katonda n'antindira olutindo, okwogera! 
Singa mbadde nsobola okuzuula Omuntu oyo! O, ali ludda wa?

Yanoonya mu kkanisa ye; n'anoonyeza mu kibiina kye; nga tasobola kuzuulayo muntu oyo.100

Olwo omulundi gumu, ebire ne byekuluumulula okuvaawo, awo n'alyoka alaba Omuntu oyo ng'ajja. 
Oh! Omutima gwe omukadde gwa kuba olw'essanyu. Ne wabaawo ekyaliwo. “Manyi ng'Omununuzi wange 
aba mulamu. Waaliyo Omuntu ng'oyo.” Amiina. Wakyaliyo Omuntu ng'oyo. “Manyi ng'Omununuzi aba 
mulamu. Newankubadde ng'omubiri gwange guliibwa envunyu, naye mu mubiri gwange, ndiraba Katonda, 
gwe ndiraba Mwene. Aliyimirira ku nsi mu nnaku ez'oluvannyuma.”

Ku makya g'Amazuukira, bwe Yazuukira eyo, nga n'evvu lya Yobu terigya na ku kagiiko, ng'alindirira. 
Ye yali wa mu kibinja ekyo ekironde. Yazuukira mu bafu, n'ayingira mu kibuga ne Ibulayimu, Isaaka, 
Yakobo, Yobu. O, abange! Amiina. Kuba, baanoonya Omuntu oyo.

“Era eri abo abalindirira Yesu okudda omulundi ogw'okubiri,” abasobola okuwangula ebintu by'ensi, 
olw'ekisa Kye, okujja mu Ye, n'oggalira buli kintu kyonna wabula Ye n'Ekigambo Kye, “Alirabika mu Kitiibwa 
omulundi ogw'okubiri.”

Kubanga akagombe ka Katonda kalivuga, abafiira mu Kristo balizuukira; n'abo abaliba abalamu 
okutuusa, balikyusibwa, mu kaseera mpawekaaga, nga kutemya kikowe, balyoke bakwatibwe wamu 
okumusisinkana mu bbanga.“

Wadde ndiba kagiiko ka vvu, oba nga ndi mulamu w'aliddira, ne tekirina njawulo gyendi. Amiina. 
Tekirina kye kinkolako, kuba mmaze okufuna okwolesebwa, eggigi lyewenjula ne lidda ennyuma, ne 
mmulaba Ye. Oyo asobola okunteekako emikono Gye, nze omuntu omwonoonyi, ne ku Katonda 
Omutukuvu. Era gwe mutango gwange. Ye Kigambo kye nnyimirira. “Ku lubereberye waaliwo Kigambo”. Ye

102

Kigambo, era ankiikirira, Eyo. Amiina. Nja kukyogerera waggulu kasita mba n'omukka. “Ye kuzuukira 
kwange n'Obulamu bwange.” N'emisingi emirala gyonna musenyu ogubbira.

Bwe Yabakwata abo abaali bakinoonya ekyo, era bw'atyo bw'Alijja eri buli Mutukuvu w'Endagaano 
Empya awangudde buli kusoomoozebwa kwa buli kibiina kya ddiini, abo abaali bawangudde ekibi 
ky'olunaku luno ekitutumufu, eky'omulembe guno gwe tulimu kati, nga bwe Yakola mu mirembe 
gy'ekkanisa giri emirala, abo baawangula mu mulembe gw'ekkanisa ogwo. Baawangula ki? “'Ndi mugagga. 
Siriiko kye nnetaaga. Nnina… O, ndi bino byonna na bino. Era ndi Mugole. Ndi kino. Siriiko kye nnetaaga.' 
Ate nga tomanyi ng'oli bwerere era omuzibe w'amaaso.”

Mulabe omulembe omulimba ogwo gwe nnagambye? Tegwali nga giri egy'abatemwako emitwe 
gyabwe, emabega eyo, okufuna ejjinja ejjeru, si abo abafiira wansi w'okuttibwa nga bajulizi, ne 
bookebwa ku bikoomi, n'ebintu ebifaanana bityo, baawangula engule. Naye gwe mulembe guno omulimba, 
abalowooza nga bali buli kintu. “Kirungi ndi munnakkanisa, ndi mussajja mulungi. Ndi mukazi mulungi. 
Nkola kino. Siteekwa kukola ekyo.”

Naye oyo Awangula!“104

Oyo Awangula ebintu ebyo byonna eby'ensi eby'omulembe guno, bagenda kukola ki? Bonna bagenda 
kutuula wamu Naye mu ntebe Ye; bajja kugenda mu Kukwakkulibwa bw'Alijja. Oh, abange! Olwo 
Nneeraliikirira ki? Kiki kye tuyinza okweraliikirira ku muntu yenna by'ayinza okwogera? Omwoyo 
Omutukuvu ow'ekitalo Ali wakati mu ffe. Empagi Ye ey'Omuliro etukulembera era etulungamya. Ekigambo 
Kye kikakasiddwa mu maaso gaffe. Okwagala Kwe kuli mu mitima gyaffe. Ensi eri nnyuma waffe. Tuyise 
mu kufa okutuuka mu Bulamu. Ensi erowooza nti oli mulalu.

Kale Yesu yetikke yekka omusaalaba,

Ensi yonna eyineeyine?

Waliwo omusaalaba gwa buli omu.

Era waliwo omusaalaba ogwange.

Emyaka asatu mu esatu nga ndi mu kisaawe, omusaalaba guno ogwanjawulirwa nja kugwetikka 
okutuusa okufa lwe kulinta nemba wa ddembe.

Baganda bange ka banjiwe, boogere buli kye baagala okukola, eky'okuyiwa. Naye ku Kigambo kwe 
nnyimiridde era kuno kwokka.

Omusaalaba guno ogwanjawulirwa nja kugwetikka

Okutuusa okufa lwe kulinta nemba waddembe,

Olwo ngende eka, mu Kukwakkulibwa, nnyambale engule.

Ffenna ekyo kye twagala. Si kyekyo? [Ekibiina ne kiddamu “Amiina. -d] Ekyo kye twagala. Ekyo kwe- 
ekyo lye ssuubi lyaffe n'okusaba kwaffe. Tetulina na birowoozo birala, naye ebyo ku Kristo Yesu. Ne ku 
butuukirivu Bwe kwokka kwe tuyimiridde, obutuukirivu mu Kigambo Kye. ”N'ekigambo n'Ayambala omubiri, 
n'Abeerako gye tuli.“ N'ekigambo kikyekakasa.

Kuwangula kutya? Nga tutwala Ekigambo, ekisuubizo, mu bwetowaze, nga tutambula mu kutoowala 
kwonna.

Omusaalaba guno ogwanjawulirwa

Okutuusa okufa lwe kulinta nemba waddembe

Olwo ngenda eka nnyambale engule

Kuba, “Akagombe bwe kalivuga!” musobola okunziika mu nnyanja, naye akagombe kagenda 
kunzuukusa. Kituufu. Ngenda ka, olunaku lumu. Amiina. Okutuusa olwo, nja kugenda mu maaso nga 
mpaguza, amiina, nga nnetisse omusaalaba guno; ng'amaaso gange sigakuumidde ku bantu, naye eyo ku 
Kalivaliyo, kuba Ye yali eky'okulabirako. Yandaga engeri y'okukikolamu. Era n'ekyokulabirako Kye, tujja 
kugoberera, lunaku ku lunnalwo.

Ngoberera Yesu buli kigere mu kkubo

Ngoberera Yesu buli kigere mu kkubo

Ekyo ggwe tokyagala? [Ekibiina ne kiddamu Amiina. -d] Oh nga bwe ndowooza okumugoberera, 
lunaku ku lunaku, kigere ku kigere mu kkubo. Ka tusabe.

Mukama Yesu, kati ssaawa nnamba n'eddakiika kkumi na ttaano, nga nnyimiridde wano, nga 
ngezaako okutwala Ekigambo Kyo okukinnyonyola eri abantu mu ngeri y'okuwangulamu. Otubuulidde ngeri 
gye kikolebwamu. Totugambye bugambi naye Otulaze ne bwe kyakolebwanga. Otukulembedde. Otulaze 
engeri y'okukikolamu: Okusobola okufuna Ekigambo munda yaffe era n'okusaba n'obukakafu okunywerera 
ku Kigambo ekyo, “Kyawandiikibwa”, mu buli kikemo; naye okubeera omuwombeefu, okutambula mu 
bwetowaze. Olwo tuba tuwambye, okuyita mu Ggwe, okuyita mu maanyi Go agaawangula edda omulabe 
waffe. Nga ne kye tulina okukola kyokka kwe- kwe kutambula n'okukkiriza, nga tukkiriza Ekyo, 
n'akabonero kaffe Omwoyo Omutukuvu akatwoleka, ne Setaani aba alina okutambulamu.

Waliwo obutambaala obuli wano. Bukiikiridde abantu abalwadde. Balina obwetaavu, Mukama. Era 
basoma mu kigambo kino ekitalina kikifaanana, we baggyira obutambaala ku mubiri gw'Omutukuvu Paul 
n'ebiremba. Ne biteekebwa ku balwadde. Emyoyo emibi gyava ku bantu, n'ebyamagero nfaafa 
ebyakolebwa. Era kati okyali Mukama Yesu y'Omu ne leero.

Paul yabuulira Ekigambo kino, era n'awandiika Ekigambo kino, kye tugezaako okugoberera. Kubanga, 
yaddira Endagaano Enkadde n'abikwataganya era n'atulaga nti kyali kifaananyi, nga byonna 
eby'Endagaano Enkadde byali kifaananyi ky'okutuukirira kw'Empya. Ai Mukama ka tugoberere 
eky'okulabirako ekyo.

107

Tulaba nga Mukama waffe ne kye Yakola. Era tukyetegedde ekyo, ng'Abatukuvu abo ab'Endagaano 
Empya, enkya ya leero, tuzuula nga bwe batyo bwe baagenda. Yesu bwe yazuukira, baagenda Naye. Era 
Mukama, tumanyi nga ng'Akagombe bwe kalivuga, tuligenda. Tukikkiriza nti Omugole aligenda ku olwo, nti 
era balyegatta n'a- n'ekibiinja ky'Abayudaaya, era awamu, walibaawo Ekyeggulo ky'Embaga mu Kitiibwa. 
Eri abo abalindirira. Kati tusaba okusaasira Kwo n'ekisa Kyo ku ffe abawanguzi.

Mukama, abawanguzi, tuyaayanira okuba abawanguzi. Mukama Yesu, wawangula ensi. Kati nsaba 
okkirize buli omu ku bali wano, enkya ya leero, “Tusse ku bbali buli ekibi, na buli ekizitowa ekituzza 
emabega, tusobole okudduka n'okugumiikiriza okuwakana okuteekeddwa mu maaso gaffe.”

Paul kino yakyogerako kino, Kitaffe ow'omu ggulu, eyo mu kitabo ky'Abaebbulaniya nti, “Tulina okussa 
ku bbali buli ekizitowa,” essuula eyo eye 12, bwe yayogera bwe yali amaze okukiraga n'ekyokulabirako 
emabega eyo: abo abaagenda; n'abo abataagenda; abo baagoberera mu kibuuguumirize; abo abaali ku 
mwanjo; abo abaasigala emabega. Oh, yabalaga eky'okulabirako. Olwo n'akyuka ate n'ayogera nti “Tusse 
ku bbali buli ekizitowa na buli obuntu obutonotono obutuzza emabega, tusobole okudduka okuwakana 
okuteereddwa mu maaso gaffe: nga tutunuulidde Ye omutandisi era omutuukiriza w'Okukkiriza kwaffe, 
eyatuwa eky'okulabirako.” Ekyo tukikola amakya ga leero, Taata.

Kati ng'emitwe gyaffe tugikutamizaako, keberera ddala, ddala, ddala nnyo. Ate obeerere ddala 
omwesimbu. Beera mwegendereza nnyo kati ng'okebera. “Nnoonya Mukama. Nkema. Waliwo obubi 
bwonna mu nze? Bwe mubaamu Mukama, ka mbusse wansi, wano wennyini. Ekifo kino we nkutamirizza 
omutwe gwange Alutaali Yo. Mbissa wansi, wano ddala, nga mbirinnyako n'ebigere byange. Bwe 
nnaavaawo ne ngenda, bisigale awo. Amaanyi g'Omusaayi Gwo gagenda kubiryawo. Njagala kuba 
muwanguzi. Waliwo ekintu ekimbobbya omutwe, Mukama. Njagala kuwangula, enkya ya leero. Nkisobola 
nga ndi Naawe. Ntegezeddwa ekyo n'Ekigambo Kyo. Mbissa wansi kati, Mukama, era mbirinnyako 
n'ebigere byange. Nga bwe mpita mu kizimbe kino enkya ya leero, ngende, nga manyi nti biteekeddwa mu 
kisaanuusa kya Katonda. Nga tebirijjukirwa nate. Olwo n'abyatula ne nsaba okusaasirwa.

Nga tukyakutamizza ku mitwe gyaffe, nga tuzibirizza ne ku maaso gaffe; ng'emitima gyaffe nga 
gifumiitiriza; nga gwe mulyango gw'emmeeme. waliwo ekintu kyonna; ky'oyagala okussa ku bbali enkya 
ya leero, ekyo ky'oyagala okuwangula? Era ng'okigezaako nga bw'osobola, naye, enkya ya leero, ogenda 
kulekera awo okugezaako. Ogenda kukkiriza ekyo kye Yakola. Njagala owanike omukono gwo ogambe 
bugambi nti “Mukama njagala kuwangula. Waliwo ekintu ekimbobbya omutwe.”

Mukama Yesu, emikono egyo ogiraba. Kati ng'omuweeereza Wo, ayimiridde wakati w'abafu n'abalamu. 
Nsalira omusango buli ekibobbya abantu bano emitwe era nange. Era nkisaba mu linnya lya Yesu Kristo, 
tukireke nga kiri wano ku Kyoto kya Mukama, era tuve wano ng'abawanguzi ab'eddembe.

Mmwannyinnaffe bw'aba ng'abadde tannafuna kisa, leka kimuweebwe kaakati, Mukama. Muganda 
waffe bw'aba ng'abadde tannafuna kisa, leka kimuweebwe kaakano. Ne mu buwombeefu, leka, maama 
awamu n'abaana baleme okuba abatamanyi. Amanye w'atudde…nga ye mubuulizi omuto eri abaana be 
abato. Ng'obulamu bwe kyakulabirako. Nga taata kyakulabirako eri maama, kuba gwe mutwe gw'amaka. 
Maama abaddenga amufuga buli kadde; tagenda kukiddamu. Bw'aba ng'abadde amukozesa ng'ekisiimuula 
kya wansi, kireme kuddamu kukolebwa nate. Ye mubeezi. Kituwe, Mukama. Na bino byonna ebibadde 
bituziyiza biggyibweewo, Mukama.

Ffe- twetukuza, Kitaffe, olw'ekiseera ky'obulamu ekituli mu maaso, nga tumanyi nti tugenda kutuuka 
ku nkomerero yakyo awatali na kulwa. N'olwekyo enkya ya leero, tutwala omukisa guno oluvannyuma 
lw'obubaka.  Tutwala  omukisa  guno,  Mukama  okujja  kubanga  tuyitiddwa  okujja.  “Musindiikirize  emigugu

gyammwe ku Ye kubanga Ye afaayo gye muli.” Manyi Ofaayo, Mukama. Wafaayo ekimala okutuufiirira. Era 
tuli bakakafu ekimala okukkiriza nti onojja n'okkiriza ekyo kye Wafiirira.

Tutukuze, Mukama. Tujjuze n'obupya Omwoyo Omutukuvu. Omwoyo Omutukuvu afuge mu mitima 
gyaffe, mu bussukkulumu, olwo tutambule nga twerabira ebyo eby'emabega, ettosi eryo, n'ebidiba mwe 
twabeeranga. Tujja kuwaguza okutuuka awo awali akabonero akawakanirwa ak'okuyitibwa kwaffe aka 
waggulu, omusana gwaffe we gusobolera okwakira mu buwoomerevu n'obwetoowaze, okutuusa ku buli 
ayitawo, ng'asobola okugamba nti “Waliwo Omukristaayo abeera ku lusozi olwo. Omuntu oyo, omukazi 
oyo, omussajja oyo, kimuli ddala ekya Katonda ekyewaddeyo. Balungi nnyo ate nga bakisa nnyo, nga buli 
kaseera baagala ate bawoomerevu abategeera.” Kituwe Kitaffe, tuwangule ebintu by'ensi eno 
n'okweraliikirira kw'obulamu buno. Mu linnya lya Yesu Kristo. Amiina.

Nsobola okuwulira…(Kati ka tuwanike ku mikono gyaffe)

Omulokozi ng'ayita …

Ng'ayita ki? “Fulumayo mu ttosi.” Obulamu obwa waggulu

Waliwo ekiri munda mu ggwe nga kikusika kikutwala eri. Kiki ekyo? Ye Ye. Wansi mu ttoomi, ebimuli 
ebito; mulina obulamu munda eyo obubawaliriza.

Mpulira ng'omulokozi ayita. Ekyo kye kikuyita nti “Vvaayo mu ttosi!”

Goberera, ngoberera.

Kati okitegeeza? Kati zibiriza ku maaso go.111

Gy'anankulembera nja ku…

Kati Weweereyo ddal wenna. Tegeeza ekyo, kati.

Gy'anankulembera nja kugoberera,

Gy'anankulembera nja kugoberera

Nja kugenda Naye, Naye, olugendo lwonna.

Gy'anankulembera Nja…

Kati mu buwomerevu. Jjukira wesseeyo wenna awo.

Gy'akulembera….

Nja kubissayo wano, Mukama, nkugoberere, okuva kati. Nyanirizza. nkikkirizza.

Gy'anankulembera...

Jjukira obulamu bwo bugenda kujulira okusinga akamwa ko. Ky'oli eri abantu kijja kuba bukakafu gye 
bali okusinga by'oyogera.

Ngende Naye, Naye (ekkubo, wa?) olugendo lwonna.

[Ow'oluganda Branham atandika okumuumuunyaamu gy'anankulembera-d]

Wetukuze obulamu bwo, munda ennyo, mu bwesimbu, omutima gwo gwonna. Watya nga kino 
ky'ekiseera ekisembyeyo mw'oyinza okukkirizibwa okusaba? Kisobola okuba. Ka nsuubire nti nedda. 
Kisobola. Kati beera mukakafu, mukakafu ddala, mukakafu ddala. Jjukira lumu oluggi lujja kuggalwa, olwo 
kiriba kiwedde. “Musabe munaawebwa.”

[Ow'oluganda, atandika okumuumuunyaamu gy'anankulembera -d]

Lowooza bulowooza ku Kitiibwa ky'Akuwadde na buli kintu ky'Akoze. “Nzikiriza, Mukama. Nzikiriza. 
Nzikiriza nti Oli muwanguzi wange. Nga ntambula Naawe, Mukama. Njagala mbeere kumpi Naawe, awo 
w'Oli, we njagala okubeera.”

Era Jjukira Gwe watugamba, Kitaffe nti “Olubeerera tujja kubeera ne Mukama, bwe tunaasitulibwa.” 
Tumufunyeeko bu- busammambizo kati nga bw'Atambula naffe kati. Kati, ku olwo tu… Nga kintu kya kitalo 
ekyo kyekiri, okumanya obumanya nti Ali mu massekkati ga- gaffe! Kale kiriba kitya bwe tulibeera Naye 
olubeerera? Twagala nnyo bye tukola: tusobola okufuluma nga tuvuga; tusobola okugenda okugula 
ebintu; tusobola okugenda okuyiga, okuvuba, oba kyonna kye tusobola okukola mu ssannyu. Naye, Oh, 
ekkanisa bw'eggulwa, laba tuba twagala kusisinkana Mukama waffe. Ky'ekintu ekisinga byonna. Olwo, 
Lowooza nga yatusuubiza. “Olubeerera tubeere ne Mukama. Nga tutudde wamu Naye mu ntebe Ye, era 
tubeere Naye olubeerera.” Ai Katonda, n'obukkakkamu, n'e- n'emitwe nga tugikutamizzaako, tukyaniriza,

Mukama mu linnya lya Yesu Kristo.

Muwulira nga musobola okwabuka, kati, na buli kintu, na buli mugugu? Musobola okugutambulirako? 
Bw'oba osobola, wanika omukono gwo, ogamba nti “Olw'ekisa kya Katonda, ekigezo kino nkissa wansi. 
Sikyakirwanyisa nate. Ngenda kukwata ku mukono gwe, ntandike okutambula nga nneyongerayo.”

Ow'oluganda Branham, nnwanye, ngezezzaako okulekayo okunywa sigala. Nze- Nfubye enviiri zange 
zukule. Ne ngezaako okukola kino. Nkoze… Ngezezzaako, nga bwe kisoboka, Ow'oluganda Branham. 
Sikyasobola kukikola.

Tokigeza, toddamu. Kwata bukwasi mukono Gwe, ogamba nti “Taata omukono gwange gwambaze 
essaati.” Mulaba? “Ngenda kukuwa buwi mukono gwange. Ntambule butambuzi, Mukama nga 
nkutunuulidde.” Kijja kubaawo. Kijja kukwambaza ng'Omukristaayo owannammaddala. Ojja kuba 
Omukristaayo owannammaddala.

Okutuusa nga mbalabye ekiro kya leero, Katonda abaagala abeere nammwe. Muli baana bange 
ab'Enjiri. Mmwe abaagulibwa. Mbaddiza omusumba wammwe olw'okubasiibula, Ow'oluganda Orman Neville.


